
Útdráttur 

 

Í þessari ritgerð er leitast við að útskýra aðdragandann að hruni íslenska bankakerfisins 

út frá kenningum um samspil alþjóðavæðingar, stjórnsýslu og fjármagns. 

Rannsóknarspurning ritgerðarinnar er hvort að stjórnsýsla einkageirans (e. Privatized 

Governance) hafi stuðlað að því kerfishruni sem átti sér stað í íslensku efnahagslífi í 

október 2008. Hugtakið stjórnsýsla einkageirans lýsir þeim áhrifum sem fyrirtæki og 

þrýstihópar á þeirra vegum auk almennings hafa á stefnumótun og stjórnsýslu opinberra 

aðila. Tilgáta höfundar er að eftir að íslensk fjármálafyrirtæki urðu alþjóðlegar 

fjármálastofnanir og stækkuðu hratt á alla mælikvarða komust þau í þannig stöðu innan 

íslenska efnahagskerfisins að stjórnvöld gátu ekki hundsað vilja þeirra við stefnumótun. 

Þau áhrif sem fyrirtækin öðluðust í krafti stærðar sinnar urðu í raun stjórnvald og þannig 

grófu þau undan lýðræðislegri stjórnskipan Íslands.  

Í ritgerðinni er stuðst við greiningu Jan Art Scholte á fjölþrepa stjórnsýslu (e. 

Polycentric Governance) og íslensk stjórnsýsla skoðuð innan þess kenningaramma. 

Einnig er stuðst við niðurstöðu rannsóknarnefndar Alþingis um aðdraganda og orsakir 

falls íslensku bankanna 2008.  Þá er aðdragandinn að hruni bankakerfisins borinn saman 

við kenningar um kapphlaupið að botninum í þróunarríkjum (e. The race to the bottom) 

og komist að þeirri niðurstöðu að íslensk stjórnvöld þreyttu það kapphlaup gagnvart 

íslenskum fjármálafyrirtækjum.  

1.0 Inngangur 
 

Í þessari ritgerð verður leitast við að greina hvernig íslensk stjórnsýsla hefur tekið mið 

af þróun á umfangi og eðli alþjóðasamskipta, svokallaðri alþjóðavæðingu. Hugtakið 

alþjóðavæðing hefur víðtæka skírskotun og um það má ræða frá mörgum sjónarhornum. 

Hér verður megináhersla lögð á umfjöllun um áhrif alþjóðavæðingar á  íslenska 

stjórnsýslu á sviði starfsemi fjármálafyrirtækja. Í ritgerðinni verður kannað hvort 

ríkisvaldið hafi misst möguleika sína til að móta reglur og framfylgja þeim og því 

haldið fram að ríkisræði (statism) sé liðið undir lok.  

Rannsóknarspurning ritgerðarinnar er hvort þau erlendu áhrif sem í ritgerðinni verða 

kölluð “stjórnsýsla einkageirans” stuðluðu að því kerfishruni sem átti sér stað í íslensku 

efnahagslífi haustið 2008. Hugtakið „stjórnsýsla einkageirans“ lýsir þeim áhrifum sem 

fyrirtæki og þrýstihópar á þeirra vegum hafa á stefnumótun og stjórnsýslu opinberra 

aðila svo sem Alþingis, Seðlabanka og Fjármálaeftirlits. Tilgáta höfundar er sú að eftir 

að íslensk fjármálafyrirtæki urðu alþjóðlegar fjármálastofnanir og stækkuðu hratt 

samkvæmt flestum mælikvörðum hafi þau komist í þá stöðu að stjórnvöld gátu ekki 

hundsað vilja þeirra við stefnumótun. Þau völd sem fyrirtækin öðluðust grófu þannig að 

auki undan lýðræðislegu stjórnarfari.  

Fyrst verður fjallað í mjög stuttu máli um bankahrunið í október 2008 og megin 

niðurstöður rannsóknarnefndar Alþingis. Því næst verður fjallað almennt um 

alþjóðavæðingu til að varpa ljósi á kenningar um hvaða alþjóðavæðing felur í sér. 

Alþjóðavæðing hefur mörg birtingarform og nauðsynlegt er að skilgreina við hvað er átt 

þegar um hana er rætt.   

Þá verður greint frá því hvernig stjórnsýsla hefur breyst með aukinni alþjóðavæðingu og 

stuðst við kenningu Jan Art Scholte um fjölþrepa stjórnsýslu (e. polycentric 

governance). Samkvæmt kenningu Scholte fer stjórnsýsla fram í þremur einingum 

samfélagsins. Í fyrsta lagi í þrepaskiptri opinberri stjórnsýslu (e. multi-scalar public 

governance), þá einkarekinni stjórnsýslu sem rúmar bæði hið hnattræna borgaralega 

þátttökusamfélag (e. global civil society) og loks fyrirtæki og hagsmunafélög þeirra sem 

hafa viðskiptaleg sjónarmið að leiðarljósi. (e. private sector governance). Stjórnsýsla á 

Íslandi verður skoðuð innan þessa hugmyndaramma og hún borin saman við þróun 

stjórnsýslu á alþjóðavísu. 

Í þeirri yfirferð verður fyrst skoðuð hin þrepaskipta stjórnsýsla sem hægt er að skipta í 

þrjú stjórnsýslustig. Í fyrsta lagi hnattræna stjórnsýslu á vegum lægri stjórnsýslustiga 

eins og sveitastjórna. Í öðru lagi samstarf þjóða á tilteknu svæði og stjórnsýslu því 

fylgjandi og loks hnattræna opinbera stjórnsýslu.  Í þessu samhengi verður skoðað 

hvernig framsali valdheimilda til alþjóðastofnana er háttað á Íslandi.  

Þvínæst verður fjallað um einkarekna stjórnsýslu sem skiptist annarsvegar í hið 

hnattræna borgaralega þátttökusamfélag og hinsvegar stjórnsýslu einkageirans sem 

hefur viðskiptaleg markmið að leiðarljósi. Hið fyrrnefnda felur í sér umfjöllun um 

borgaralega þátttöku í frjálsum félagasamtökum og þrýstihópum sem móta 

ákvarðanatöku stjórnvalda hér innanlands sem og erlendis. Hvaða stjórntæki slíkir 

hópar hafa og hvaða hindrunum hafa þeir mætt. Í skoðun hins síðarnefnda er fjallað um 

áhrif stórra hnattrænna fyrirtækja á stjórnsýslu í heiminum í samanburði við áhrif 

fjármálafyrirtækja á stjórnsýslu á Íslandi. Auk þess verður litið á kenningar um 

alþjóðlega samkeppni fyrirtækja án ríkisfangs og þess sem kallað hefur verið 

kapphlaupið að botninum. Flestar þær kenningar ganga út á að stjórnvöld hafi ekki 

burði til að standast þrýsting stórfyrirtækja um lága skatta og kröfu þeirra um litla 

varðstöðu stjórnvalda um réttindi launafólks. Megin atriðið sem skiptir máli í þessu 

samhengi í þessari ritgerð er þó að skoða burði ríkisvaldsins gagnvart stórum 

fyrirtækjum sem komast í þá stöðu að vega svo þungt í efnahag landsins að þau öðlast á 

ákveðin hátt ómissandi aðstöðu. Í þeirri aðstöðu felst nokkurskonar stjórnvald. Hótun 

fyrirtækjanna um að færa starfsemi sína úr landi hefði svo slæmar afleiðingar fyrir 

efnahag viðkomandi lands að stjórnvöld þar láta undan.   

Eflaust munu menn fram að efsta degi ræða um ástæður hins svokallaða „hruns“ sem 

varð haustið 2008. Það er þó nauðsynlegt að reyna að varpa ljósi á hvað það var sem 

brást.  Í ritgerðinni verður reynt að draga upp heilsteypta mynd af því hvernig samspil 

valds stjórnmálamanna og hagsmuna stórfyrirtækja birtist bæði í samskiptum þeirra á 

milli í fjölmiðlum sem og lagasetningu sem fyrirtækin varðar. Í ritgerðinni verður stuðst 

við niðurstöður skýrslu rannsóknarnefndar Alþingis sem falið var að rannsaka 

aðdragandann og orsakir að falli bankanna. Einnig verður lagt mat á hvort um mistök 

eða vanrækslu hafi verið að ræða við framkvæmd laga og reglna um fjármálastarfsemi á 

Íslandi og eftirlit með henni og hverjir kunni að bera ábyrgð á því. Reynt verður að 

heimfæra niðurstöður rannsóknarnefndarinnar að þeim álitaefnum sem fjallað hefur 

verið um í ritgerðinni.  Skoðað verður í hvaða stjórnunarlagi hinnar fjölþrepa 

stjórnsýslu mistök voru gerð og hvernig samspil valds, fjárhagslegra hagsmuna og 

hugmyndafræði stjórnmálanna var.  

2.0 Ágrip um hrun íslensku bankanna 
	  

Í byrjun október 2008 hrundi íslenska bankakerfið á einni viku. Ekki er ástæða til að 

fara nákvæmlega í þá atburðarás enda er hún ekki viðfangsefni þessarar ritgerðar. 

Hinsvegar er rétt að greina í örstuttu máli frá því hvað gerðist og hversvegna. Stuðst er 

við niðurstöður rannsóknarnefndar Alþingis um hrun íslensku bankanna. Þann 29. 

september var tilkynnt að íslenska ríkið hygðist leggja Glitni til 600 milljónir Evra  

gegn 75 prósenta eignarhlut í bankanum ella væri einsýnt að bankinn færi í 

greiðsluþrot.1 

Það dugði ekki til að forða bankanum frá falli og þann 7. október ákvað 

Fjármálaeftirlitið, á grundvelli neyðarlaga sem Alþingi hafði sett, að setja skilanefnd 

yfir rekstur bankans. Daginn áður hafði Landsbankinn fengið sömu meðferð og útibúum 

hans erlendis hafði verið lokað af breska Fjármálaeftirlitinu. Aðfararnótt 9. október var 

ljóst að Kaupþing myndi ekki standa af sér storminn og sett var yfir hann skilanefnd.  

Að mati rannsóknarnefndar Alþingis voru helstu skýringarnar á falli bankanna þær að 

efnahagur og útlán bankanna uxu fram úr því sem innviðir þeirra þoldu. Stjórnvöld  

leyfðu þeim að vaxa fram úr hófi án nægilegs eftirlits og gerðu alvarleg mistök í 

efnahagsstjórn landsins á sama tíma. Stjórnvöld, eftirlitsstofnanir og stjórnendur 

bankanna vissu hvert stefndi, og hver hættan var, nokkru fyrir hrunið en gripu þrátt fyrir 

það ekki til aðgerða sem dugðu til að afstýra falli bankanna. Í skýrslu 

rannsóknarnefndarinnar er lýst veikburða stöðu stjórnvalda gagnvart fjármálakerfinu.  

…[Þ]egar banki veitir fyrirtæki lágt lán er hann í aðstöðu til að setja fyrirtækinu skilyrði verði 
um vanskil að ræða. Ef banki veitir aftur á móti fyrirtækjum svo hátt lán að bankinn sjái fram á 
veruleg skakkaföll lendi lánið í vanskilum er það í reynd fyrirtækið sem komið sem með slík tök 
á bankanum að það getur haft óeðlileg áhrif á framgang viðskipta þess og bankans. Á sama hátt 
liggur fyrir að þegar stærð fjármálakerfis lands nemur t.d. þrefaldri þjóðaframleiðslu hafa lögbær 
yfirvöld landsins almennt burði til að að setja fjármálakerfinu leikreglur og hafa eftirlit með því 
að þeim sé fylgt. Þegar stærð fjármálakerfis nemur aftur á móti nífaldri þjóðarframleiðslu þess 
verður viðsnúningur á þessu. Sú varð raunin á Íslandi. Ekki verður annað séð en að bæði Alþingi 
og ríkisstjórn hafi skort burði og þor til að setja fjármálakerfinu skynsamleg mörk. Öll orka 
virðist hafa farið í að halda fjármálakerfinu gangandi. Það var orðið svo stórt að ekki var hægt að 
taka áhættuna af að jafnvel aðeins hluti þess félli. 2 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Skýrsla Rannsóknarnefndar Alþingis um aðdraganda og orsakir falls íslensku bankanna 2008 og tengdir 
atburðir, mars 2010, bindi nr.1 bls.42 
2 Skýrsla Rannsóknarnefndar Alþingis um aðdraganda og orsakir falls íslensku bankanna 2008 og tengdir 
atburðir, mars 2010, bindi nr.1. Bls.46 

3.0 Ágrip um alþjóðavæðingu.  
 

Áður en hægt er að fjalla um hvernig stjórnsýsla í alþjóðavæddum heimi fer fram er 

nauðsynlegt að átta sig á þeim breytingum sem hafa orðið á heiminum undanfarna 

áratugi. Margir hafa reynt að skilgreina hugtakið alþjóðavæðingu og í þessum kafla 

verður fjallað um nokkrar slíkar tilraunir.  

Hugtakið alþjóðavæðing (e. globalization) vekur víðast hvar upp deilur því hún snertir 

grunnfleti samfélagsins með ýmsu móti. Hún hefur frá því upp úr 1960 mótað líf manna 

með mismunandi hætti og vakið upp áleitnar spurningar um kapítalisma, ó-jöfnuð, vald, 

þróun, lífsskilyrði, menningu, kynjajafnrétti, ímynd þjóða og þjóðarhugtakið sjálft svo 

eitthvað sé nefnt. Hugtakið alþjóðavæðing felur í sér pólitíska áskorun því það hefur 

knúið fram hugarfarsbreytingu. Hugtakið alþjóðavæðing er ekki lokað inni í þröngum 

umræðuramma heldur þverar mörk milli stjórnvalda, viðskipta, fjölmiðla, menningar, 

frjálsra félagasamtaka, lærðra sem leikra. 3 

Þegar reynt hefur verið að útskýra ýmsa þróun í samfélagi manna undanfarin ár hefur 

einfalda svarið gjarnan verið að þetta sé “alþjóðavæðingunni” að kenna án þess að það 

sé útskýrt nánar.  Hugtakið hefur á ákveðinn hátt orðið gildishlaðið, og fer gildi þess í 

hverju tilviki eftir því í hvaða samhengi það er notað og hvaða viðhorf viðkomandi ber 

til hugtaksins. Sumir hafna því að nokkuð nýtt sé á ferðinni og benda á að viðskipti 

milli landsvæða hafi fylgt manninum um aldir og blöndun menningar einnig. 4  Flestir 

eru þó sammála um að alþjóðavæðing sé eitthvað annað og meira. Nú verður til 

glöggvunar litið á nokkrar mismunandi nálganir að skilgreiningum alþjóðavæðingu.  

3.1 Heimsvæðing (e. Internationalization)  

Heimsvæðing vísar til aukinna alþjóðasamskipta fullvalda ríkja, vöxt alþjóðaviðskipta 

og samþættingu hagsmuna ríkja. Það vísar einnig til þess að til dæmis fólk, hugmyndir, 

upplýsingar eiga greiðari aðgang milli svæða. Sumir fræðimenn nota hugtökin 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3 Pieterse, Jan Nederveen (2009). Globalization And Culture, Global Mélange. Bls.7 
4 Hirst, Paul, Thomson, Grahame (1996). Globalization in Question: The International Economy And The 
Possibilities. Bls.60 

heimsvæðingu og alþjóðavæðingu jöfnum höndum og vilja ekki gera greinarmun á 

þeim. 5  

3.2 Einsleitnisvæðing (e. Universalization)  

Einsleitnisvæðing vísar til þess viðhorfs að alþjóðavæðing hafi í för með sér að 

heimurinn verði sífellt einsleitari.  Hvarvetna sé byggt upp svipað regluverk og líf og 

samskipti stöðluð eftir ákveðnum viðmiðum. Menning, stjórnmál og lagaþróun 

mismunandi þjóða leiti í svipaðan farveg.  Allt gerist þetta hraðar en nokkru sinni fyrr. 

Hvar sem er í heiminum deili fólk því í auknum mæli sameiginlegri reynslu.  Þeir sem 

gagnrýna þetta viðhorf segja að þessi þróun hafi fylgt mannlegu samlífi öldum saman 

og útskýri ekki þá samfélagsbreytingu sem hefur orðið síðustu áratugi.6 

3.3 Vesturheimsvæðing (e. Westernization).  

Að líta á alþjóðavæðingu sem vesturheimsvæðingu er nokkuð áþekk nálgun og notuð er 

í skilgreiningunni á einsleitnisvæðingu nema hvað að þá er því haldið fram að þau 

viðmið og staðlar sem heimurinn allur hafi smám saman tekið upp séu þau mótuð af 

vesturlöndum og því sé heimurinn allur að verða líkari vesturlöndum. Í því felst að gildi 

um frelsi einstaklingsins í hinu iðnvædda kapítalíska borgarsamfélagi verði ofan á og 

gildi annarra samfélagsgerða þurfi frá að víkja. Þetta hafi í för með sér hnignun annarrar 

menningar. 7 

Sumir hafa nefnt ferlið McDonaldization því víðast hvar í heiminum er að finna 

McDonalds veitingastað þar sem framleiðslan, þjónustan og umgjörðin er nákvæmlega 

eins. Það sama gildi um margskonar vörur og þjónustu sem nýtur vinsælda almennings 

víða um heim.  Sumir vilja ganga lengra og kalla fyrirbærið Americanization og tengja 

alþjóðavæðingu við sterka stöðu Bandaríkjamanna á alþjóðavettvangi. Gagnrýnendur 

þess hafa þessvegna kallað alþjóðavæðinguna heimsvaldastefnu (e. imperialism eða 

jafnvel e. westoxification) Bandaríkjamanna. Því hefur verið mótmælt og bent á að 

viðleitni Vesturlanda til áhrifa sé ekki ný af nálinni. Skemmst er að minnast þvingaðra 

breytinga á samfélögum sem beygð voru undir nýlendustjórn Vesturvelda. 8 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5 Hirst, Paul, Thomson, Grahame (1996). Globalization in Question: The International Economy And The 
Possibilities. Bls.60  
6 Gamble, Clive (1994). Timewalker: The Prehistory of Global Colonization. Bls. 8-9 
7 Petras, James; Veltmeyer Henry (2001) Globalization Unmasked, Imperialism in the 21st century 
8 Scholte, J.A (2005) Globalization, A Critical Introduction. Bls.59 

3.4 Frjálshyggju- / afregluvæðing (e. Liberalization)  

Frjálshyggjuvæðing eða afregluvæðing vísar til þeirrar skoðunar að bæði drifkraftur og 

afleiðing alþjóðavæðingarinnar sé viðskiptalegt hagræði.  Við þessa nálgun er því 

haldið fram að afnám viðskiptahafta, tolla, fjármagnshafta, aukið ferðafrelsi og 

lagasetning sem stuðlar að auknu frelsi í viðskiptum heimshorna á milli sé grundvöllur 

alþjóðavæðingar. Þessi sýn markast af frjálshyggjusjónarmiðum og hefur notið 

stuðnings margra fræðimanna, stjórnmálamanna, embættismanna 

alþjóðaviðskiptastofnana sem og margra sem stunda viðskipti á heimsvísu. Því er haldið 

fram að þessi hugmyndafræði breiði út velmegun fyrir alla sem hafi í för með sér aukið 

lýðræði, frelsi og frið. 9  

Þetta sjónarhorn takmarkast hinsvegar af ýmsum álitamálum sem snerta félagslegar 

afleiðingar afregluvæðingar svo sem aukna fátækt, misnotkun stórfyrirtækja á ódýru 

vinnafli þriðjaheimsríkja, misjafnri dreifingu gæða heimsins, eyðingu menningar og 

lýðræðishalla. Þá hafa gagnrýnendur alþjóðavæðingar frjálshyggjunnar bent á að 

afregluvæðing hafi átt sér stað áður til dæmis á öðrum áratug síðustu aldar. 

Afregluvæðing út af fyrir sig útskýri ekki þá breyttu heimsmynd sem blasir við. 10 

3.5 Hnattrænn samruni (e. Global Mélange)  

Stjórnmálafræðingrinn Jan Nederveen Pieterse hefur annað sjónarhorn á 

alþjóðavæðingu. Hann telur hana vera menningarlegan bræðing eða samruna (e. Global 

mélange / hybridity) sem sé djúpstæðari en nokkru sinni í heimssögunni.  Hann hafnar 

því að heimsvæðing, einsleitnisvæðing, vesturheimsvæðing eða frjálshyggju og 

afregluvæðing útskýri alþjóðavæðingu. Hann hafnar því að einsleitni aukist. Hann segir 

að þvert á móti aukist fjölbreytni því menningarstraumar blandist saman.  Pieterse telur 

að samfélög séu ekki eins og mósaíkmynd samsett með skýrum skilum úr mismunandi 

menningum heldur bráðni litirnir saman svo úr verði ný samfélagsmynd. Þessi 

bræðingur sé sífelldur og aukist og hann sé fyrir augum okkar dag hvern. Dæmi um það 

eru asísk börn sem rappa á götum Lundúnaborgar, stúlkur ættaðar frá Marokkó búsettar 

í Amsterdam og stunda þar tælenskar bardagalistir, kínverskir pitsastaðir sem starfa í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9 Scholte, J.A (2005) Globalization, A Critical Introduction. Bls. 56 
10 Scholte, J.A (2005) Globalization, A Critical Introduction. Bls. 56-57 

Þýskalandi og mexíkóskar skólastúlkur fagna sem útskrift sinni í grískum tóga. Allt eru 

þetta einföld dæmi um ómeðvitaðan og áreynslulausan bræðing menningar.11   

3.6 Afsvæðavæðing (e. Deterritorialization)  

Ofangreindar skilgreiningar eða sjónarhorn á þróunina ná þó ekki nægilega að útskýra 

fyrirbærið alþjóðavæðingu að mati stjórnmálafræðingsins Jan Art Scholte.12 Hann segir 

ofangreind hugtök ágæt til glöggvunar en þau greini ekki það nýja sem felist í 

alþjóðavæðingu. Í raun sé um að ræða endusköpun á félagslegum svæðum (e. 

deterritorialization).  Til að átta sig á hvað sú endusköpun felur í sér þarf að átta sig á 

því að flestir fræðimenn hafa rannsakað heildir sem afmarkast af landamærum eða 

svæðum. (e. territorializm). Hagfræði, stjórnmál og stjórnun, sagnfræði, bókmenntir, 

menning  og fleira hefur fram til þessa verið rannsakað innan ákveðinna svæða og þróun 

á alþjóðavettvangi hefur síðan falist í að bera saman þróun innan einstakra landa. Sholte 

gagnrýnir þetta sjónarhorn og telur það bæði of þröngt, en einnig gagnslaust til að takast 

á við og skilja þau hnattrænu viðfangsefni sem við blasa. 13  

Hugsunin að baki því að alþjóðavæðing sé endursköpun á félagslegu rými byggir á því 

að hefðbundin landamæri feli ekki í sér raunverulega hindrun. Ólíkt öðrum 

skilgreiningum svo sem frjálshyggjuvæðingu, vesturheimsvæðingu, einsleitnisvæðingu 

og heimsvæðingu sé þetta víða sjónarhorn, afsvæðavæðing,  nýtt hugtak. 14  

3.6.1 Alheimsvæðing (e. Supraterritoriality) 

Samkvæmt Scholte leiðir afsvæðavæðing af sér nýja nálgun að alþjóðavæðingu sem 

hann kallar alheimsvæðingu (e. supraterritoriality). Til að skilja hvernig verkefni 

stjórnsýslunnar hafa breyst er nauðsynlegt að nefna þær alþjóðlegu samfélagsbreytingar 

sem Scholte tilgreinir máli sínu til stuðnings. Hvorki er hægt að skilja 

rannsóknarspurningu þessarar ritgerðar né svarið við henni nema að átta sig áður á hinu 

stóra samhengi þeirra breytinga sem alþjóðavæðing hefur haft á samspil stjórnmála, 

valds, fjármagns og menningar.  Hér að neðan verður leitast við að varpa ljósi á þá 

helstu þætti sem hafa knúið fram þær breytingar.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11 Pieterse, Jan Nederveen (2009). Globalization And Culture, Global Mélange, Bls. 74-75 
12 Scholte, J.A (2005) Globalization, A Critical Introduction. Bls. 84 
13 Scholte, J.A (2005) Globalization, A Critical Introduction. Bls. 66 
14 Scholte, J.A (2005) Globalization, A Critical Introduction. Bls. 61 

Samskiptaleiðir: Með tilkomu internetsins er hægt að stunda hnattræn samskipti hraðar 

en nokkru sinni fyrr án tillits til landamæra. Þá hefur miðlun upplýsinga aukist mjög og 

fjöldi þeirra sem hefur aðgang að þeim einnig. Þessar upplýsingar berast hnattrænt og 

birtast nánast hvarvetna á sömu stundu hvort sem um er að ræða hefðbundna 

staðbundna fjölmiðla eða á vefmiðlum. Þá hafa félagsnetsíður eins og Facebook og 

Twitter gerbreytt miðlun upplýsinga einstaklinga á milli.  15 

Framleiðsla: Framleiðsla er ekki bundin við einn stað heldur framleiða fyrirtæki gjarnan 

hluta vöru sinnar á mismunandi stöðum eftir því hvar hentar best. Þannig getur hvort 

sem er lítill farsími eða stór bifreið verið samsett úr hlutum sem framleiddir eru í öllum 

heimsálfum.  16 

Stofnanir og samtök: Starfssvið fjölda stofnana og samtaka er öll veröldin en ekki 

ákveðin lönd. Dæmi um slíkt eru Sameinuðu þjóðirnar,  Alþjóða gjaldeyrissjóðurinn og 

ýmis samtök eins og Amnesty International og Greenpeace. Þessar stofnanir móta hefðir 

í samskiptum á ýmsum sviðum viðskipta en einnig mannréttinda- og umhverfismála. Þá 

eru einnig til stórfyrirtæki sem líta ekki á neitt land sem sitt “heimaland” heldur heiminn 

allan sem sitt markaðssvæði. 17 

Fjármagn: Fjármagn færist víðast hvar óhindrað milli landa á augabragði. Tilkoma 

rafrænna millifærslna og sterkra mynta gerir fjármagn óháð landamærum. 

Fjármálamarkaðir starfa á heimsvísu og eru innbirðis háðir. 18 

Markaðir: Alþjóðleg vara og þjónusta er seld um allan heim á sama hátt. Auglýsingar 

eru eins og kaupandinn getur treyst því að fá sömu gæði hvar sem er í heimunum ef 

varan er frá sama framleiðanda. 19 

Umhverfismál: Loftslagsbreytingar, mengun, vatnsskortur, eyðing skóga og ógnir við 

lífríki sjávar eru dæmi um umhverfisvá sem virðir ekki landamæri og ekki er hægt að 

takast á við nema með þátttöku allra ríkja.  

Heilbrigðismál: Með auknum ferðalögum berast sjúkdómar hraðar milli heimshorna en 

nokkru sinni fyrr. Svínaflensa og fuglaflensa eru dæmi um sóttir sem ómögulegt 

reyndist að halda utan landamæra, meira að segja eyríkja eins og Íslands. Ýmiskonar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15 Scholte, J.A (2005) Globalization, A Critical Introduction. Bls. 68-74 
16 Sami 
17 Sami  
18 Sami 
19 Sami 

hnattræn heilsufarsvandamál eru tengd til dæmis mataræði, eiturlyfjaneyslu og 

starfsaðbúnaði og reynt er að vinna bug á þeim með samstilltu hnattrænu átaki.  

Lög og réttur: Settar hafa verið alþjóðlegar reglur og reglugerðir sem ríki, einstaklingar, 

samtök, stofnanir og fyrirtæki fara eftir.  188 lönd eiga aðild að alþjóðlegu lögreglunni 

Interpol sem starfar alþjóðlega enda starfa glæpasamtök alþjóðlega.20 Alþjóðadómstólar 

eru viðurkenndir af flestum ríkjum nema Bandaríkjunum, Kína og Rússlandi og geta 

dæmt einstaklinga fyrir glæpi gegn mannkyni. 21 

Hernaður: Hernaðarleg markmið virða ekki landamæri, hið svokallaða “stríð gegn 

hryðjuverkum” fer fram í fjölmörgum löndum með eða án vitundar eða stuðnings 

stjórnvalda á hverjum stað fyrir sig.  Notkun kjarnorku og efnavopna hefur ekki aðeins 

áhrif á einum stað heldur gætir áhrifa þeirra þvert á landamæri. 22 

Fólksflutningar:  Almenningur hefur aldrei ferðast jafnmikið um hnöttinn og nú á 

tímum. Vinnuafl flyst milli landa, flóttamenn flýja heimkynni sín eða leita heim á fornar 

slóðir eftir útlegð og viðskiptum fylgja mikil ferðalög. Tækniframfarir gera ferðalög 

einfaldari og þæginlegri en nokkru sinni áður. 23 

Hnattræn vitund almennings:  Hugmyndin um „jarðarbúann“ lýsir hnattrænni vitund 

best. Almenningur er meðvitaður um aðsteðjandi hnattrænar ógnir, tækifæri 

alþjóðavæðingar, finnur til samkenndar á grundvelli kynþáttar, trúar, stéttar eða 

kynferðis og sú samkennd virðir ekki landamæri. 24 

Þótt Scholte leggi áherslu á hið hverfandi mikilvægi landamæranna þegar hann útkýrir 

alþjóðavæðingu viðurkennir hann að svæðisvæðing (e.Territorializm) hafi enn 

mikilvægi.  Landamæri hafi enn áhrif á flæði vöru og þjónustu, fjárfestinga og hvar fólk 

velur sér búsetu. Enn séu í gildi staðbundnir gjaldmiðlar og flestir eigi viðskipti við 

banka í sínu heimalandi eða stundi engin bankaviðskipti yfir höfuð. Stjórnarfar í 

einstökum löndum hafi þrátt fyrir allt mikil áhrif á það hvar fyrirtæki ákveði að starfa 

og staðbundnir fjölmiðlar hafi enn mikil áhrif.   Þá sé ekki hægt að horfa fram hjá þeirri 

staðreynd að vald, fjármagn og gróska safnist saman í einstaka borgir eins og London, 

Tokyo og New York sem eðli máls samkvæmt eru og verða aðeins á þeim stað sem þær 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
20 Interpol. http://www.interpol.int/ 
21 Alþjóðaglæpasdómstóllinn í Haag. http://www.icc-cpi.int/ 
22 Scholte, J.A (2005) Globalization, A Critical Introduction. Bls. 68-74 
23 Sami 
24 Sami 

eru núna. Þá séu séu margar þjóðir án lands eins og sjálfstæðisbarátta Baska, Kúrda og 

margra annarra þjóða ber vitni um. 25  

Scholte kýs því að líta svo á að vegna þess að samfélag manna hér á jörð er á sífelldri 

umbreytingu sé það ávallt að hluta svæðisbundið (e. territorialized) og að hluta 

afsvæðavætt (e. derritorialized). 26 Fræðimenn verði að bæta þessari nýju hnattrænu 

vídd inn í hugarheim sinn þegar þeir nálgast viðfangsefni nútímans.  

Þessi nálgun Scholtes getur að áliti höfundar einfaldað alla greiningu á þeim álitaefnum 

sem uppi eru einfaldari og eykur skilning á viðfangsefnum samtímans. Með því að horfa 

á hlutina í hnattrænu samhengi en ekki út frá þröngu sjónarhorni þjóðríkisins eða svæðis 

getur orðið einfaldara að útskýra einstaka svæðisbundna atburði. Það viðfangsefni sem 

hér er til umfjöllunar er hrun íslensku bankanna og samspil stjórnmála og fjármagns á 

Íslandi. Hægt væri að telja upp öll mistökin sem gerð voru í aðdraganda hrunsins og sjá 

greinagóða heildarmynd af orsökum þess. Það hefur verið gert á 2600 blaðsíðum í 

skýrslu rannsóknarnefndar Alþingis og verður ekki gert aftur hér af sömu nákvæmni.  Í 

þessari ritgerð verður hinsvegar leitast við að setja “hrunið” í alþjóðlegt samhengi og í 

því samhengi er gagnlegt að styðjast við ofangreinda greiningu Scholte.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
25 Scholte, J.A (2005) Globalization, A Critical Introduction. Bls. 76 
26 Scholte, J.A (2005) Globalization, A Critical Introduction. Bls. 77 

4.0 Stjórnsýsla í alþjóðavæddu samfélagi  (e. Global governance)  
 

Ríkisræði (e. statism) vísar til hins fullvalda ríkis þar sem samfélagslegar ákvarðanir eru 

teknar af ríkisrekinni stjórnsýslu. Öll mótun reglna, framfylgni þeirra og eftirlit með 

þeim er á hendi ríkisins.27  Með alþjóðavæðingu hefur ríkisræðið misst möguleika sína á 

að stjórna með þeim hætti og Scholte heldur því fram að ríkisræðið sé liðið undir lok.28  

Áður en fjallað er um stjórnsýslu í nútíma þjóðfélagi og áhrif þess á fullveldi þjóða er 

nauðsynlegt að horfa til baka og líta til þess hvernig þjóðir öðluðust fullveldi og hvaða 

hugsun býr að baki hugtakinu. Segja má að hið fullvalda ríki hafi öðlast lögmæti sitt 

með friðarsamningunum sem kenndir eru við Westfalíu árið 1648. Þar settust að 

samningaborði stríðandi fylkingar og sættust á skiptingu lands í Evrópu og yfirráða yfir 

því. Þar viðurkenndu þær óskorað vald hverrar annarar til fullra yfirráða á eigin 

landsvæði og til að ráða samskiptum sínum við önnur ríki. (e. supreme rule). Þetta hafði 

í för með sér að fullvalda ríki hafði síðasta orðið í eigin málefnum eins og hvaða 

tungumál væri viðurkennt, gjaldmiðill notaður, stærð hers og fleira (comprehensive 

rule). Fullvalda ríki viðurkenndu einnig rétt hvers annars til friðhelgi og það norm að 

innrás í fullvalda ríki sé ekki réttlætanleg (unqualified rule). Og að endingu öðlaðist hið 

fullvalda ríki rétt til að stjórna innan landamæra sinna án íhlutunar annarra hópa.29 

Mikið vatn hefur runnið til sjávar síðan 1648 og síðar í þessari ritgerð verður komið að 

því hvernig fullveldi ríkja hefur breyst samkvæmt ofangreindum skilgreiningum, þó 

sérstaklega þess sem skilgreint var sem supreme rule og exclusive rule. Það er þó ekki 

svo að ríki geti ekki haldið fullveldi sínu þótt alþjóðavæðingin virði ekki landamæri 

þeirra. 30 Ríki hafa aðlagað sig breyttri heimsmynd og verja nú hnattræna hagsmuni sína 

jafnt sem innlenda. Ríki hafa einnig í auknum mæli tekið upp málstaði sem hafa 

alþjóðlega skírskotun og berjast fyrir þeim alþjóðlega. Umhverfismál, trúarbrögð og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
27 Scholte, J.A (2005) Globalization, A Critical Introduction, Bls.186 
28 Scholte, J.A (2005) Globalization, A Critical Introduction, Bls.185 
29 Scholte, J.A (2005) Globalization, A Critical Introduction, Bls.188 og Sahni, Varun. (1999). Three and 
a half century of the Westfalian state system, Documento de Trabajo EI-52, División de Estudios 
Internacionales, Centro de Investigación y Docencia Económicas, Mexico City, bls. 1-2 
30 Cohen, Sami. (2006). The Resilience of the State, Democracy And The Challenge Of Globalization, 
Bls.179 

mannréttindi eru dæmi um slíka málstaði. En nú halda fleiri um  stjórnvölinn og það 

verður útskýrt með hugtakinu fjölþrepa stjórnsýsla (polycentric governance).31 

Það sem kemur í stað ríkisræðisins er lagskiptari  stjórnun.  Opinber stjórnsýsla fer fram 

í sveitastjórnum, héraðsstjórnum, landsstjórnum, svæðabandalögum og á vettvangi þar 

sem flestar eða allar þjóðir eiga aðild eins Sameinuðu þjóðunum. Opinber stjórnsýsla er 

þannig dreifð og fer fram á mörgum stöðum í einu og valdsvið er ekki alltaf augljóst. En 

stjórnsýslan hefur ekki aðeins lagskipst frá hinu staðbundna til hins hnattræna í opinbera 

geiranum heldur hefur hún einnig orðið til utan hans. Ýmsar reglur fyrir hnattræn 

málefni eins og viðskipti, fjarskipti og vistfræði hafa orðið til án atbeina ríkisins þótt 

vissulega hafi slík stjórnsýsla orðið að njóta að minnsta kosti velþóknunar stjórnvalda.32  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
31 Rosenau, James N. (1998). Powerful tendencies, Enduring Tensions and Glaring Contradictions: The 
United Nations in a Turbulent World, Between Sovereignty and Global Governence. Bls.265 
32 Plattner, Marc F. (2008). Democracy Without Borders? Bls. 81-83 og Scholte, J.A (2005) 
Globalization, A Critical Introduction. Bls. 186 

5.0 Fjölkjarna stjórnsýsla  (e. Polycentric governance) 
 

Ýmsir fræðimenn hafa útskýrt þessa dreifðu stjórnsýslu og kallað hana mismunandi 

nöfnum en í þessari ritgerð verður stuðst við greiningu Scholte sem hann kallar 

fjölkjarna stjórnsýsla (e. polycentric governance).  Hún skiptist í þrjá hluta. Í fyrsta lagi 

þrepaskipta opinbera stjórnsýslu (e, multi-scalar public governance), þá hið hnattræna 

borgaralega þátttökusamfélag (e. global civil society) og loks hina einkareknu 

stjórnsýslu (e. private sector governance). 33 Hér verður fyrst fjallað almennt um eðli 

hvers stjórnsýslustigs og síðan skoðan hvernig því er háttað á Íslandi.  

5.1 Þrepaskipt opinber stjórnsýsla (e. Multi-scalar public governance)  

Alþjóðavæðing hefur haft áhrif á opinbera stjórnsýslu í þremur aðalatriðum að mati 

Scholte. Í fyrsta lagi, hefur stjórnsýsla á vegum hins opinbera færst frá því að vera 

annarsvegar staðbundin innan eigin landamæra og hinsvegar gagnvart öðrum ríkjum, 

yfir í að vera lagskipt á hnattræna vísu þar sem valdsvið er gjarnan óljóst. Í öðru lagi eru 

undir- og yfirþjóðleg (e. sub-state / supra-state)  stjórnsýslustig eins og alþjóðastofnanir 

og sveitastjórnir gjarnan betur í stakk búin til að takast á við hnattræn verkefni eins og 

umhverfisvá eða útbreiðslu smitsjúkdóma. Í þriðja lagi hefur vöxtur hnattrænna 

samskipta, ferðalaga, félagasamtaka, fjármálastarfsemi, breytt lagaþróun og síðast en 

ekki síst hefur aukin hattræn vitund almennings styrkt stöðu ýmiskonar 

stjórnsýslueininga gagnvart hinu opinbera.34 

5.1.1 Hnattræn stjórnsýsla lægri stjórnsýslustiga innan þjóðríkja (e. Transborder 

substate governance)  

Alþjóðasamstarf lægri stjórnsýslustiga eins og sveitafélaga er mikið og fer gjarnan fram 

án atbeina ríkisvaldsins. Sveitafélög fjármagna sig á alþjóðlegum lánsfjármörkuðum, 

fylgjast með stefnum og straumum í þeim málaflokkum sem undir þau heyra og senda 

starfsmenn erlendis á námskeið og ráðstefnur til að læra af erlendum starfsfélögum 

sínum. Þá hefur samstarf svæða innan ríkja án atbeina ríkisvalds færst í vöxt. Dæmi um 

það er samstarf Baden-Wurttemberg, Katalóníu, Lombardy og Rhone-Alpes um 

viðskipti, menningu, menntamál, umhverfismál og fleira. Þá hafa sum svæði innan ríkja 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
33 Scholte, J.A (2005) Globalization, A Critical Introduction. Bls. 185 
34 Scholte, J.A (2005) Globalization, A Critical Introduction. Bls.202 

komið á fót viðskiptasamböndum við alþjóðleg stórfyrirtæki auk þess sem einstaka 

þjóðernishópar (e. ethnic groups) innan ríkja hafa bundist samtökum þvert á landamæri. 

Til dæmis Samar í Finnlandi, Svíþjóð og Noregi.35 Þá hafa sveitastjórnir einnig tekið 

frumkvæði að samvinnu um sjálfbæra þróun og virkan þátt í baráttu gegn 

loftslagsbreytingum með skipulögðum hætti.36 

Um hlutverk sambands íslenskra sveitafélaga, einnig nefnt SÍS, segir á vefsíðu 

sambandsins:  

Verulegur hluti starfseminnar felst í hagsmunagæslu fyrir sveitarfélögin gagnvart ríkisvaldinu 
og öðrum innlendum og erlendum aðilum. …[A]ð vera fulltrúi íslenskra sveitarfélaga gagnvart 
erlendum samtökum um sveitarstjórnarmál og öðrum þeim aðilum erlendis, er láta sig þau mál 
skipta.37  

SÍS hefur skrifstofu í Brussel þar sem sambandið sinnir hagsmunagæslu gagnvart 

Evrópusambandinu og EES samstarfinu.38 Samtökin líta á alþjóðavæðingu sem tækifæri 

og á heimasíðu þeirra segir:   

Alþjóðavæðingin hefur opnað sveitarfélögum nýja möguleika á samstarfsverkefnum með 
erlendum aðilum, bæði til þess að læra sjálf og til að miðla af þekkingu sinni.39 

  
SÍS á aðild að UCLG, alþjóðasamtökum borga og sveitastjórna sem hafa að markmiði 

að: 

[S]tyrkja hlutverk og áhrif sveitastjórna og samtaka þeirra gagnvart hnattrænni stjórnsýslu og 
að vera uppspretta lýðræðislegrar, skilvirkrar og árángursríkrar stjórnsýslu sem fari fram með 
virkri þátttöku almennings.40   

 

Áhrif ákvarðanatöku á sveitastjórnarstigi þurfa ekki að vera staðbundin heldur geta þau 

líka verið hnattræn. Til dæmis má taka valdheimildir sveitastjórna til ákvarðanatöku 

hvað snertir nýtingu náttúruauðlinda. Sveitastjórnir á Íslandi hafa þrýst á stjórnvöld um 

að veita erlendum stórfyrirtækjum leyfi til reisa orkuver innan þeirra mæra í því skyni 

að auka lífsgæði þar. Nýting náttúruauðlinda á einum stað hefur áhrif allsstaðar því 

auðlindir eru takmarkaðar.  Mengandi framleiðsla hefur líka hnattræn áhrif þar sem 

mengun virðir ekki landmæri. Þótt mengandi framleiðsla tengist ekki hruni íslenska 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
35 Scholte, J.A (2005) Globalization, A Critical Introduction. Bls.205 
36 Bulkeley, Harriet; Davies, Anna; Evans, Bob; Gibbs, David; Kern, Kristine; Theobald, Kate, 
(September 2004) “Environmental Governance and Transnational Municipal Networks in 
Europe” Journal of Environmental Policy & Planning, Bindi nr. 5. eintak nr. 3. Bls. 236. Einnig vefsíða 
Local Governments for Sustainability, ICLEI, http://www.iclei.org/   
37 Samband íslenskra sveitafélaga, http://www.samband.is/um-sambandid/  
38 Samband íslenskra sveitafélaga, http://www.samband.is/template1.asp?id=2022 
39 Samband íslenskra sveitafélaga, http://www.samband.is/template1.asp?Id=664&sid=127 
40 Alþjóðasamband sveitafélaga, http://www.cities-localgovernments.org/sections.asp 

bankakerfisins beint þá er þetta nefnt hér sem dæmi um hversu margar þýðingamiklar 

ákvarðanir geta verið teknar án atbeina eða aðkomu ríkisstjórna. 

5.1.2 Svæðisbundin stjórnsýsla (e. Macro-regional governance)  

Svæðisbundin stjórnsýsla er stjórnsýsla sem nær yfir landamæri en er þó ekki hnattræn. 

Slík stjórnsýsla hefur færst í aukana með nánara samstarfi þjóða og samtengdari  

viðskiptahagsmunum innan tiltekinna svæða. Evrópusambandið er dæmi um hvernig 

þjóðríki hafa bundist bandalagi til að tryggja bæði frið en um leið að vinna að öðrum 

sameiginlegum hagsmunum. Aðild Íslands að EES samningnum og  NATO er dæmi um 

svæðisbundið samstarf um stjórnsýslu þar sem fulltrúar aðildarríkja vinna sameiginlega 

að úrlausn viðfangsefna á formbundinn hátt. Arababandalagið, Suð-austur 

asíubandalagið ASEAN eru einnig dæmi um svæðisbundið samstarf ríkja á tilteknu 

svæði. Ennfremur með tilkomu bandalaga eins Arababandalagsins og ASEAN þá geta 

fulltrúar þeirra átt samskipti og hefur þá skapast nýtt stjórnunarlag svæðisbundinnar 

samvinnu.41 Skiptar skoðanir eru um hvert þessi svæðisbundna samvinna stefnir. Sumir 

hafa bent á að sumsstaðar auki ríki þessa samvinnu innan ákveðinna svæða til að verjast 

því framsali valds sem felst í alþjóðavæðingu og reyna þannig að standa vörð um 

sameiginlega hagsmuni, en í öðrum tilvikum vilji ríki auka samvinnu sína til að vera 

virkari þátttakandi í alþjóðavæðingu. Sérstaklega hafi ríki viljað styrkja stöðu sína 

gagnvart hinum hnattrænu fjárfestum og áhrifum yfirþjóðlegra stofnana eins og 

Alþjóðabankanum og Alþjóðagjaldeyrissjóðnum (e. IMF, hér eftir á ísl. AGS). 

Sameinuð stæðu ríki með sameiginlega hagsmuni betur að vígi gagnvart hinum 

hnattrænu öflum. 42  

5.1.3 Hnattræn stjórnsýsla (e. Transworld governance)  

Til að takast á við þau hnattrænu verkefni sem áður hefur verið lýst í þessari ritgerð hafa 

ríki heims sett á fót yfirþjóðlegar stofnanir. Flestar þær áhrifameiri spruttu upp úr 

rústum heimskreppunnar á þriðja áratuginum og síðari heimsstyrjaldarinnar sem brast á 

í kjölfar hennar.  Sameinuðu þjóðirnar og Bretton Woods stofnanirnar 

Alþjóðaviðskiptastofnunin (WTO) og Efnahags og þróunarsamvinnustofnunin  (OECD) 

auk AGS. Aðildarríkin framselja vald sitt til þeirra með lögum og hafa þær í sumum 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
41 Scholte, J.A (2005) Globalization, A Critical Introduction. Bls. 207 
42 Stubb, Richards; Reed, Austina J. “Regionalization and Globalization”, Political Economy And The 
Changing Global Order  bls. 289 og Scholte, J.A (2005) Globalization, A Critical Introduction. Bls.208 

tilvikum mjög víðtæk áhrif á þróun regluverks og túlkun þess. Rekstrarfjármagn þeirra 

kemur frá aðildarríkjunum og starf þeirra byggist á umfangsmiklu alþjóðlegu samstarfi. 

Engu ríki er gert að taka þátt, en hið alþjóðlega markaðskerfi hvetur mjög til þátttöku. 43  

Eðli máls samkvæmt er betra að geta varið hagsmuni sína innan stofnana sem þessara 

og væntanlega erfitt að standa utan þeirra og eiga ekki aðild að ákvarðanatöku um 

mikilvæg mál. Til marks um það er að aðeins 15 ríki heims sem standa utan 

Alþjóðaviðskiptastofnunarinnar en 153 ríki eiga aðild, 30 ríki eiga seturétt á fundum 

stofnunarinnar og flest þeirra eru í umsóknarferli um fulla aðild. Aðeins þrjú prósent 

löglegra viðskipta eiga sér stað utan þess starfsramma aðildarríkin hafa sett 

stofnuninni.44 

Þótt margir telji að yfirþjóðlegar stofnanir hafi greitt fyrir alþjóðavæðingu og þannig 

brúað bil milli manna, aukið skilning, tengt hagsmuni ólíkra þjóða og með því stuðlað 

að friði hefur starfsemi þessara stofnana mætt gagnrýni. Sumir hafa bent á skort á 

gegnsæi í ákvarðanatöku innan þeirra og lýðræðishalla.45  Betur verður fjallað um þessa 

gagnrýni í kafla 5.2.4. um stjórnsýslu einkageirans.  

Ísland er þátttakandi í starfi þessara stofnana og hefur fastanefndir hjá Sameinuðu 

þjóðunum, undirstofnunum hennar og öllum helstu alþjóðastofnunum.46 Á þessum 

yfirþjóðlega vettvangi eru settar reglur sem eru skuldbindandi fyrir Ísland og felst því í 

aðild að þeim ákveðið framsal valds. Framsal valdheimilda íslenska ríkisins til 

alþjóðastofnana þarf að uppfylla sex skilyrði að mati Davíðs Þórs Björgvinssonar 

lagaprófessors. Í fyrsta lagi að það byggi á lögum, í öðru lagi að það sé afmarkað og vel 

skilgreint, í þriðja lagi má það ekki íþyngja íslenska ríkinu eða þegna þess verulega. 

Fjórða skilyrðið er að það sé byggt á samningi sem kveði á um gagnkvæm réttindi og 

skyldur og að önnur samningsríki framselji vald með samsvarandi hætti, í fimmta lagi 

verða hinar alþjóðlegu stofnanir að byggja á lýðræðislegum grundvelli og að þær 

viðurkenni almennar meginreglur um réttláta málsmeðferð og stjórnsýslu. Sjötta 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
43 Scholte, J.A (2005) Globalization, A Critical Introduction. Bls.209  
44 Alþjóðaviðskiptastofnunin WTO. http://www.wto.org/english/thewto_e/whatis_e/tif_e/org6_e.htm og 
http://www.wto.org/english/thewto_e/whatis_e/inbrief_e/inbr02_e.htm  
45 O´Brian, Robert; Williams, Marc (2004). Global Political Economy. Bls. 172 og Sassen, Saskia (1995). 
Losing Control, Sovereignty in an Age of Globalization. Bls. 24 
46 Utanríkisráðuneytið http://www.iceland.is/diplomatic-relations/ 

skilyrðið er að framsalið leiði af þjóðréttarsamningi sem stefni að lögmætum 

markmiðum í þágu friðar og menningarlegra, félagslegra eða efnahagslegra framfara.47   

Íslenska stjórnarskráin heimilar ekki berum orðum framsal ríkisvalds og því er 

ofangreind framsetning Davíðs Þórs byggð á túlkun á lagaframkvæmd, fræðilegum 

viðhorfum og skoðunum hans og hann telur ekki víst að allir íslenskir lögfræðingar 

væru honum sammála.  Að mati Davíðs Þórs er réttastaðan í þessu efni óljós og til 

marks um það sé enn deilt um hvort samningurinn um aðild að evrópska 

efnahagssvæðinu hafi verið andstæður stjórnarskránni, einkum vegna valdheimilda 

eftirlitsstofnunar EFTA og EFTA-dómstólsins á sviði samkeppnismála. 48
 

Tilgáta höfundar í þessari ritgerð er að íslenskar fjármálastofnanir hafi náð þannig stöðu 

gagnvart stjórnvöldum að þau áttu erfitt með að beita þeim íþyngjandi úrræðum, til 

dæmis til að sporna við örum vexti þeirra og skuldsetningu erlendis. Í tilgátunni felst að 

með því að leyfa fjármálastofnunum að vaxa óhindrað hafi stjórnvöld í raun framselt til 

þeirra vald.  

5.2 Einkarekin stjórnsýsla (e. Privatized governance) 

Alþjóðavæðing hefur það í för með sér að sífellt fleiri ákvarðanir eru mótaðar eða 

teknar af öðrum en hefðbundnum stjórnvöldum ríkja.  Þeim öflum sem hafa áhrif á 

stjórnun í alþjóðavæddu samfélagi er hægt að skipta upp í tvo hópa. Annarsvegar því 

sem kallað er hið borgaralega samfélag sem lætur sig áskoranir samtímans varða og 

þrýstir á stjórnvöld eða finnur sér leiðir til áhrifa framhjá þeim (e. global civil society). 

Hinsvegar eru það fulltúar fyrirtækja og samtök sem gæta hagsmuna efnahagskerfisins 

(e. private sector governance). 49  

Í þessum kafla um einkarekna stjórnsýslu verður annarsvegar skoðað hvernig 

almenningur erlendis hefur beitt sér fyrir betra samfélagi og það borið saman við 

hvernig almenningur á Íslandi tók útrásinni svokölluðu. Hinsvegar verða skoðuð áhrif 

hnattrænna fyrirtækja á stjórnvöld erlendis og þau borin saman við samskipti íslenskrar 

stjórnsýslu og fjármálafyrirtækjanna í aðdraganda þess að íslenska fjármálakerfið 

hrundi.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
47 Davíð Þór Björgvinsson, (18.11.2005). Stjórnarskrá Íslands og framsal ríkisvalds: Erindi við 
Háskólann í Reykjavík, http://www.hr.is/deildir/lagadeild/greinar-og-erindi/nr/10447 (Skoðað 22. apríl 
2010) 
48 Sami 
49 Scholte, J.A (2005) Globalization, A Critical Introduction. Bls.215 

5.2.1 Alþjóðavætt borgaralegt þátttökusamfélag (e. Global civil society) 

Vilji almennings til aukinna áhrifa á ákvarðanatöku stjórnvalda hefur fundið sér leið 

fram hjá stjórnmálaflokkum. Hið pólitíska svið er stærra en áður því málstaðir sem njóta 

velþóknunar finna sér jafnan farveg ef stjórnmálaflokkar veita þeim ekki nægilega 

athygli. Því hafa frjáls félagasamtök haft lýðræðislegu hlutverki að gegna innan 

þjóðríkja, og nú jafnvel ennfrekar í hinu  alþjóðavædda samfélagi. 50 

Þar sem alþjóðavæðing hefur margvísleg áhrif á líf einstaklinga hvar sem þeir búa hafa 

sprottið upp frjáls félagsasamtök (NGO) sem starfa á alþjóðlega vísu. Dæmi um slík 

samtök eru Amnesty International, World Wildlife Fund (WWF) og OXFAM. Umsvif 

þeirra eru mikil í samanburði við umsvif yfirþjóðlegra stofnana (IGO) eins og WHO og 

AGS.  Árið 1909 störfuðu alls 37 milliríkjastofnanir og um síðustu aldamót voru þær 

orðnar 6743 talsins. Alþjóðlegum félagasamtökum hefur hinsvegar fjölgað mun hraðar. 

Árið 1914 störfuðu 1084 samtök en árið 2000 voru þau orðin um 40.000 talsins. Þessum 

samtökum tók að fjölga mjög upp úr 1975 og fjölgar enn. Með tilkomu netsins hefur 

fjölþjóðlegt starf orðið mun auðveldara. Það er auðveldara að miðla upplýsingum og öll 

skipulagning alþjóðlegrar starfssemi er skilvirkari. 51 

Frjáls félagasamtök berjast fyrir jafn fjölbreyttum málstöðum og samtökin eru mörg. 

Hinsvegar liggur í hlutarins eðli að alþjóðleg félagasamtök taka á málum sem snertir 

mannkyn allt þótt snertifletirnir séu hugsanlega ólíkir. Mannréttindi, umhverfisvernd,  

viðskipti og jöfnuður eru viðfangsefni sem þessi samtök hafa mjög beitt kröftum sínum 

að.52   Eins og áður hefur verið nefnt í þessari ritgerð er deilt um ágæti 

alþjóðavæðingarinnar. Sumir telja hana drifna áfram af hagnaðarvon fjármagnseigenda 

og verður ekki fram hjá því litið að yfirþjóðlegar viðskiptastofnanir WTO, AGS og 

World Bank hafa ýtt undir frjáls viðskipti, afnám hafta, einkavæðingu og alþjóðlega 

samkeppni. 53 

Stundum er rætt um að áhrif alþjóðavæðingar berist bæði ofan- og neðan frá.  “Að ofan” 

berast áhrifin þá frá yfirþjóðlegum viðskiptastofnunum. Þar sé unnið að hagsmunum 

viðskiptalífsins/fjármagnseigenda en á móti sé unnið að hagsmunum 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
50 Omelicheva, Mariya (2003). NGOs as Agents of Democratic Global Civil Politics. Ritgerð frá ársfundi 
félags bandarískra stjórnmálafræðinga (APSA). http://www.allacademic.com/meta/p64399_index.html 
(Skoðað 29. mars 2010) Bls. 3 
51 El-Ojeili, Chamsy; Hayden, Patrick (2006) Critical Theorys of Globalization. Bls. 98 
52 Scholte, J.A (2005) Globalization, A Critical Introduction. Bls. 218 
53 Sassen, Saskia (1995). Losing Control, Sovereignty in an Age of Globalization. Bls. 24 

almennings/neytenda “neðanfrá”. Þá átt við þegar einstaklingar frá mörgum löndum 

starfa saman í þágu ákveðins málstaðar og yfirleitt ekki með hagnaðarsjónarmið að 

leiðarljósi. 54 

Þetta samfélag frjálsra félagasamtaka reiðir sig ekki á ríkisvaldið til að takast á við 

afleiðingar alþjóðavæðingar eins og misnotkun alþjóðlegra fyrirtækja á ódýru vinnuafli 

fátækra landa og ofnýtingu eða eyðileggingu náttúruauðlinda.  Þessi samtök snúa sér 

beint að alþjóðastofnunum sem stjórna og þróa regluverk alþjóðakerfisins. Mörg stærstu 

félagasamtök heims hafa ennfremur opnað skrifstofur í göngufæri við áhrifamiklar 

stofnanir eins og AGS og World Bank þrátt fyrir að eiga ekki formlega aðild að þeim.55  

Því er haldið fram að eina leiðin til að vinna gegn slæmum afleiðingum 

alþjóðavæðingar sem berast “að ofan” frá hnattrænum fyrirtækjum og yfirþjóðlegum 

stofnunum sé með skipulagðri þátttöku almennings, með öðrum orðum, að alþjóðavæða 

þurfi þátttökulýðræði, og hafa áhrif “neðanfrá”. Samtakamáttur almennings gagnvart 

stjórnvöldum í einu landi dugi ekki til heldur þurfi alþjóðlega samstöðu almennings.56  

Þessi samtök eru þó ekki hluti af regluverkinu á sama hátt og fulltrúar ríkjanna sem 

starfa innan yfirþjóðlegra stofnana og því þurfa þau að beita öðrum ráðum til að hafa 

áhrif á stefnumótun. Þessvegna byggist barátta þessara samtaka gjarnan á því að höfða 

til réttlætiskenndar, samúðar og sanngirnissjónarmiða. Leiðir til þess eru auglýsingar í 

fjölmiðlum, fjöldapóstur, undirskriftasafnanir og “lobbyismi” gagnvart fulltrúum ríkja í 

yfirþjóðlegum stofnunum. Þessi þrýstingur hefur virkað í sumum tilvikum. Til dæmis 

hefur skuldum verið aflétt af fátækum löndum, dýr hafa verið friðuð og bætur greiddar 

til fólks sem hefur þurft að flytjast frá heimkynnum sínum vegna iðnaðarframkvæmda 

sem fjármagnaðar hafa verið af Alþjóðabankanum. 57  

Síðusta áratug hafa sprottið upp hreyfingar sem berjast gegn alþjóðavæðingu, og þá 

aðallega hinu markaðsvædda alþjóðlega hagkerfi, afregluvæðingu og valdi sem 

hnattræn stórfyrirtæki hafa öðlast gagnvart stjórnvöldum og almenningi.   Fundur WTO 

árið 1999 í Seattle markaði tímamót í umræðu um alþjóðavæðingu því þar fyrst beitti 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
54 Brecher, Jeremy; Costello, Tim; Smith, Brendan (2000). Globalization From Below. Bls. x (5) 
55 Scholte, J.A (2005) Globalization, A Critical Introduction. Bls. 219 
56 Brecher, Jeremy; Costello, Tim; Smith, Brendan (2000). Globalization From Below. Bls. x (5). 
57 Jackson, John Howard, (2006). Sovereignty, the WTO and Changing Fundamentals of International 
Law, bls 27 og Scholte, J.A (2005) Globalization, A Critical Introduction. Bls.221 

almenningur sér gegn hnattrænni stofnun og starfsemi hennar þannig að eftir var tekið.58 
59 Síðan þá hafa fjöldamótmæli verið fastur liður þegar fundað er á vegum WTO, G8 og 

G20 svo dæmi séu tekin.  

Stórfyrirtæki sem verða mjög umsvifamikil innan efnahagskerfa einstakra ríkja öðlast 

völd. Völdin felast í því að geta óskað eftir fyrirgreiðslu varðandi allar hliðar 

starfseminnar. Stór framleiðslufyrirtæki eins og Nike, Apple hafa getað knúið fram 

ýmskonar fyrirgreiðslu því yfirvofandi er hótunin um að færa starfsemina úr 

viðkomandi landi.60 Það er enda hægt í alþjóðavæddum heimi þar sem ríki keppast um 

fjárfestingar í von um hærri skatttekjur og sterkara efnahagslíf. Þessi völd stórfyrirtækja 

takmarka völd fulltrúans sem kjósandinn hefur valið til að fara með vald sitt. Íslensku 

fjármálafyrirtækin öðluðust í krafti útrásarinnar og örs vaxtar nýja stöðu gagnvart 

stjórnvöldum og er sú þróun alþjóðlegt fyrirbæri. Betur verður farið yfir hana í loka 

kafla þessarar ritgerðar. Nú verður hinsvegar fjallað um almenna viðspyrnu almennings 

gagnvart valdsækni íslenskra fyrirtækja.  

5.2.2 Borgaralegt þátttökulýðræði á Íslandi 

Ástæður efnahagshrunsins haustið 2008 eru margar og samspil aðgerða eða 

aðgerðaleysis þeirra sem um véluðu er flókið.  Hinsvegar er bæði gagnlegt og 

nauðsynlegt að leitast við að greina hlutverk hvers og eins í samfélaginu og skoða hvort 

hægt hefði verið að sýna meiri árvekni gagnvart því sem síðar gerðist.  

Á Íslandi hefur ekki náð fótfestu sterk hreyfing gegn alþjóðavæðingu efnahagslífsins og 

Ísland hefur orðið mjög alþjóðavætt ríki í alþjóðlegum samanburði án mikilla átaka þótt 

deilt hafi verið um ágæti og jafnvel lögmæti aðildar að evrópska efnhagssvæðinu og 

NATO.61  Íslensk samtök sem hafa haft náin tengsl eða samstarf við alþjóðlegar 

hreyfingar hafa starfað á sviði umhverfismála en hér hefur ekki starfað sérstök hreyfing 

gegn hnattrænum markaðsbúskap þótt þau viðhorf hafi átt sér talsmenn hér á landi.62  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
58 Klein Naomi (2. desember 1999) Rebels in Search of Rules 
http://www.nytimes.com/1999/12/02/opinion/rebels-in-search-of-rules.html (Skoðað 10. apríl 2010) 
59 Brecher, Jeremy; Costello, Tim; Smith, Brendan (2000). Globalization From Below. Bls. x (5). 
60 Klein, Naomi (2000) No Logo. Bls. 8 
61 Ketels, Christian (14. mars 2008) Global pressure – Nordic solutions? The Nordic Globalization 
Barometer  http://www.ces.fas.harvard.edu/conferences/nordic/papers/ANP2008722.pdf (Skoðað 26. 
mars 2010) 
62 Ögmundur Jónasson (14.desember 2005). WTO Viðræðurnar verði stöðvaðar 
http://ogmundur.is/news.asp?ID=652&type=one&news_id=2418&menuid (Skoðað 19. mars 2010) 
og Aftaka (14. Desember 2009) Og áfram frá danmörku http://aftaka.org/2009/12/14/og-afram-fra-
danmorku/ (Skoðað 10. apríl 2010)  

Samtökin Saving Iceland eru dæmi um samtök sem eru skipuð jafnt Íslendingum og 

fólki frá öðrum löndum, markmið þeirra er að vernda íslenska náttúru en aðgerðir þeirra 

eru þó ekki bundnar við Ísland. 63  Hreyfing stjórnleysingja hér á landi hefur einnig beitt 

sér einnig í þágu málstaða sem eru staðbundnir í öðrum löndum enda hafi tilgangur 

aðgerða þar hnattræna skírskotun.64 Þeir tóku virkan þátt í búsáhaldabyltingunni 

svokölluðu eftir hrun bankanna.65 Úr íslensku vefriti kommúnista má lesa andúð á 

alþjóðavæðingu.  

…[S]eldu mér ekki alþjóðavæðingu þína sem internasjónalinn minn…66  

Til borgaralega þátttökusamfélagsins teljast,  auk skipulagðra samtaka,  fjölmiðlar, 

háskólasamfélagið og óskipulögð þátttaka almennings. Í skýrslu rannsóknarnefndar 

Alþingis um ofantalda aðila segir að allir innviðir lýðræðissamfélagsins hafi reynst 

veikburða. Fjölmiðlar hafi rækt illa það hlutverk sitt að upplýsa almenning um stöðu 

mála og veita stjórnvöldum og einkaaðilum gagnrýnið aðhald. Fjölmiðlar hafi átt stóran 

þátt í að móta og viðhalda ríkjandi orðræðu um velgengni íslensks fjármálalífs. Þá hafi 

fræðimenn við íslenska háskóla getað lagt meira af mörkum í opinberri umræðu um 

þessi mál á grundvelli sérfræðiþekkingar sinnar. 67 Þá er það mat skýrsluhöfunda að 

gagnrýni á ríkjandi ástand hafi ekki verið vinsæl.  

Móttökuskilyrði fyrir gagnrýni í samfélaginu voru þó slæm og þöggun jafnvel beitt, enda almenn 
ánægja með framgang fjármálamanna í aðdraganda bankahrunsins. Þjóðin var að miklu leyti 
blind á þau hættumerki sem gagnrýnendur bentu á og hugmyndir um afburðahæfileika íslenskra 
fjármálamanna, sem meðal annars var haldið á lofti af forseta Íslands, féllu í góðan jarðveg. 
Skortur á hófsemi og ráðdeild í íslensku samfélagi, ásamt með ógagnrýninni sjálfsánægju meðal 
þjóðarinnar, bjuggu á sinn hátt í haginn fyrir þá atburðarás sem hér varð í bankahruninu.68 

Það er að áliti höfundar óhætt að segja að hið borgaralega samfélag hafi ekki staðið sig í 

því að halda á lofti gagnrýnni umræðu um efnahagsmál. Útrás íslenskra fyrirtækja vakti 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
63 Ice News (20 júlí 2007), Activists target Icelandic consulate in Edinburgh, 
http://www.icenews.is/index.php/2007/07/20/activists-target-icelandic-consulate-in-edinburgh/ og 
Ríkisútvarpið, hádegisfréttir Rás 1 kl.12.20, Saving Iceland tónleikar í Antwerpen í Belgíu gegn 
stóriðjuframkvæmdum. Einnig sjá Aftaka (16. desember 2009) Mótmælaaðgerðir við sendiráð Íslands í 
Kaupmannahöfn. http://aftaka.org/2009/12/19/islendingar-varid-ykkur/  (Skoðað 15. mars 2010)  
64 Aftaka (Ódagsett) The Struggle Continues – Solidarity with Rozbrat! http://aftaka.org/2009/05/06/the-
struggle-continues-solidarity-with-rozbrat/  (Skoðað 10. apríl 2010) 
65 Eva Heiða Önnudóttir (17.febrúar 2010). Hverju skilaði búsáhaldabyltingin? 
http://www.visir.is/article/20100217/SKODANIR03/612308664 og DV - Breki Logason (23.janúar 
2009). Götuvígin í miðborginni. Bls.12 
66 Viðar Þorsteinsson (28.apríl 2009). Dagblaðið NEI, http://this.is/nei/?p=5249 (sjá einnig á vefriti 
anarkista http://aftaka.org/2009/04/29/evropa-stridsyfirlysing/) 
67 Skýrsla Rannsóknarnefndar Alþingis um bankahrunið, (mars 2010). Bindi nr.8. Bls. 243 
68 Sami 

frekar aðdáun hér á landi en gagnrýnar spurningar.69 Erlendis þótti áhættusækni íslensku 

fyrirtækjanna gagnrýniverð.70 Fyrirtæki sem sækja hart fram gagnvart 

samkeppnisaðilum á alþjóðavettvangi með skuldsettum yfirtökum, líkt og íslensku 

fjármálastofnanirnar gerðu, þykja áhættusamari fjárfestingakostur en önnur fyrirtæki.   

Á þetta var bent í mörgum fréttum af áliti erlendra greiningadeilda á stöðu íslensku 

bankanna allt frá árinu 2006 og var þeim ávallt harðlega mótmælt hérlendis. Gott dæmi 

um þetta er skýrsla Danske Bank um hið efnahagslega ójafnvægi á Íslandi.71 Þessari 

gagnrýni Danske Bank var hafnað eins og annarri gagnrýni sem beindist að bönkunum á 

þessum tíma með þeim rökum að hún væri ófagleg og að undirrót hennar væri jafnvel 

öfund í garð viðskiptasnilli íslenskra fjármálamanna.72   Almenningur virtist vera mjög 

hlynntur “málstað” íslensku bankanna og fréttastofur sættu ámælum fyrir að birta það 

sem greiningadeildir íslensku bankanna kölluðu ófaglega erlenda gagnrýni. Í skýrslu 

rannsóknarnefndar Alþingis segir að efnahagslegir mælikvarðar hafi stutt gagnrýni 

Danske Bank.73 

Þetta bendir til þess að umræðuhefð í íslensku samfélagi hafi ekki verið nægilega 

þroskuð, óvinsæl sjónarmið voru hrópuð niður af sérfræðingum innan fjármálageirans 

með nokkrum stuðningi almennings.  Hagsmunir fjölmiðlamanna og háskólamanna 

voru of háðir valdafólki úr fjármálalífi og hinu fámenna íslenska lýðræðissamfélagi 

tókst ekki að greina kjarnann frá hisminu og átta sig á staðreyndum mála.74  

Færa má rök fyrir því að ef íslenskur almenningur hefði verið virkari í hinu 

alþjóðavædda borgaralega þátttökulýðræði (e. global civil society) þá hefði íslenskur 

almenningur, fjölmiðlamenn og háskólamenn hugsanlega verið opnari fyrir erlendri 

gagnrýni. Jafnvel tekið undir hana í stað þess að vísa henni á bug og síður lagt trúnað á 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
69 Ólafur Ragnar Grímsson (3.maí 2005). HOW TO SUCCEED IN MODERN BUSINESS: LESSONS 
FROM THE ICELANDIC VOYAGE, Walbrook Club London,  
http://www.president.is/media/files/05.05.03.Walbrook.Club.pdf  
70 Valgren, Carsten, Christiansen, Lars (21.mars 2006). Iceland: Geysir crisis, Skýrsla Danske Bank um 
horfur í efnahagsmálum, http://www.mbl.is/media/98/398.pdf 
71 Valgren, Carsten, Christiansen, Lars (21.mars 2006). Iceland: Geysir crisis, Skýrsla Danske Bank um 
horfur í efnahagsmálum, http://www.mbl.is/media/98/398.pdf  
72 Björn Guðmundsson, Edda Rós Karlsdóttir (22.mars 2006). Hrakspá Danske Bank, 
http://www.landsbanki.is/Uploads/MailList/Docs/HagspaDanskeBank22032006.pdf og Morgunblaðið 
(24.júní 2006). Gagnrýni á íslenskt efnahagslíf óréttamæt, rætt við Tryggva Þór Herbertsson og Frederic 
S. Mishkin. Bls. 14 
73 Skýrsla Rannsóknarnefndar Alþingis um aðdraganda og orsakir falls íslensku bankanna 2008 og 
tengdir atburðir (Mars 2010). Bindi nr.1. Bls.35  
74 Skýrsla Rannsóknarnefndar Alþingis um aðdraganda og orsakir falls íslensku bankanna 2008 og 
tengdir atburðir (Mars 2010). Bindi nr.8. Bls. 199 

heimatilbúnar skýringar íslenskra fjármálamanna.  Margir fjölmennir borgarafundir 

voru haldnir í kjölfar hrunsins 2008 og voru lögðu þrótt til búsáhaldabyltingarinnar. Á 

þeim kom í ljós mikill áhugi almennings og þörf fyrir að láta stöðu íslensks samfélags 

sig varða. Gunnar Helgi Kristinsson prófessor í stjórnmálafræði sagði í viðtali við 

Morgunblaðið af því tilefni að ástandið væri óvenjulegt.  

Meginstaðreyndin um borgarana í flestum lýðræðissamfélögum er að þeir eru ekkert mjög virkir. 
Það er kannski hægt að fá þá á einn fund, en svona sívirkni er óalgeng og lýsir óvenjulegum 
aðstæðum.75 

Þessir fundir fóru ekki fram fyrir atbeina stjórnmálaflokkanna þótt sumir þeir sem höfðu 

sig í frammi á fundunum hafi síðar farið í framboð fyrir Hreyfinguna og VG.  

Stjórnmálaflokkarnir virðast flestir lítið hafa rætt um alþjóðavæðingu sem slíka, að 

minnsta kosti endurspegla landsfundarálykanir ekki djúpstæðan áhuga á þeim 

málaflokki eins og sýnt verður fram á í næsta kafla þessarar ritgerðar.  Þar sem skipuleg 

umræða um alþjóðavæðingu afleiðingar hennar meðal almennings er nærtækast að 

skoða hvernig fjallað hefur verið um málefnið á fundum stærstu fjöldahreyfinga 

landsins, stjórnmálaflokkana. 

5.2.3 Viðhorf íslenskra stjórnmálaflokka til alþjóðavæðingar 

Stjórmálaflokkarnir hafa mismunandi viðhorf gagnvart ýmsum þáttum alþjóðavæðingar 

sem er skiljanlegt enda alþjóðavæðing margbrotið fyrirbæri eins og fjallað hefur verið 

um í þessari ritgerð. Vinstri hreyfingin grænt framboð setur til dæmis fram mjög harða 

gagnrýni á hina “kapítalísku hnattvæðingu” og beinir gagnrýni sinni mjög að 

yfirþjóðlegum stofnunum í utanríkisstefnu sinni. 

Vinstrihreyfingin - grænt framboð vill tefla félagslegri hnattvæðingu fram gegn hinni kapítalísku 
hnattvæðingu samtímans og vinna að friðsamlegri sambúð þjóða, fullum mannréttindum, 
kvenfrelsi, velferð og jöfnuði allra jarðarbúa. Koma verður með sérstakri skattlagningu eða 
alþjóðlegum reglum í veg fyrir spákaupmennsku með fjármagn heimshorna á milli. Við teljum að 
öll ríki heims eigi að hafa óskoraðan rétt og tækifæri til að nýta auðlindir sínar á skynsamlegan 
hátt í því augnamiði að byggja upp velferðasamfélög sem standast kröfur um sjálfbæra þróun. 
Til þess að svo megi verða þarf að leysa hinar fátækari þjóðir af skuldaklafa 
Alþjóðagjaldeyrissjóðsins og Alþjóðabankans, og endurskoða starfsemi 
Alþjóðaviðskiptastofnunarinnar frá grunni. Leikreglum heimsviðskipta þarf að gerbreyta til að 
tryggja félagslegt jafnrétti og virðingu fyrir öllu umhverfi.76 

Aðrir stjórnmálaflokkar leggja ekki jafnmikla áherslu á þessa hlið alþjóðavæðingar. Í 

stefnuskrám þeirra er þessi málaflokkur yfirleitt skoðaður út frá þröngum hagsmunum 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
75 Morgunblaðið, Una Sighvatsdóttir (26.nóvember 2008). Lýðveldið Ísland í mótun, rætt við Gunnar 
Helga Kristinsson prófessor í stjórnmálafræði.  
76 Vinstri hreyfingin grænt framboð. (2009). Utanríkisstefna  http://www.vg.is/stefna/utanrikisstefna/ 

Íslands í alþjóðegu samstarfi en lítið fjallað um hið hnattræna samfélag. Þess má þó geta 

að stefnu Samfylkingarinnar um aðild að Evrópusambandinu má að mati höfundar túlka 

sem vilja til aukinnar þátttöku í alþjóðavæðingu.  

Í stefnuskrá Sjálfstæðisflokksins er almennt rætt um að hornsteinn utanríkisstefnu 

Íslands eigi að vera að standa vörð um fullveldi Íslands og sjálfstæði en einnig að vinna 

að friði, frelsi, lýðræði, mannréttindum og velmegun í samstarfi við aðrar þjóðir. Megin 

inntak stefnunnar fjallar um hvernig hagsmunum Íslands sé best borgið með tvíhliða 

samningum um viðskipti, góðu samstafi við Evrópusambandið (ESB) á grundvelli 

samningsins um evrópska efnahagssvæðið (EES) og EFTA.  Öryggi Íslands felist í aðild 

að NATO og varnarsamningi við Bandaríkjamenn og skyldur Íslands gagnvart 

umheimunum felist helst í þróunarsamvinnu og stuðningi við alþjóðlegt sáttastarf meðal 

annars á vegum Sameinuðu þjóðanna.  

Helstu hnattrænu verkefnin að mati Sjálfstæðisflokksins samkvæmt 

landsfundarályktunum hans eru eftirfarandi: 

Sýna ber fulla árvekni og sporna gegn alþjóðlegum hættum, s.s. hryðjuverkastarfsemi, ofbeldi 
öfgahópa, mansali, eiturlyfjasmygli og peningaþvætti í nánu samstarfi við aðrar þjóðir.77 

Framsóknarflokkurinn hefur svipaða stefnu og Sjálfstæðisflokkurinn. Lögð er áhersla á 

hagsmuni Íslands í þröngu samhengi og aðeins vikið að hinu hnattræna samhengi í 

lokaorðum landsfundarályktunar flokksins um utanríkismál árið 2009. Þar er hin 

alþjóðlega fjármálakreppa Framsóknarmönnum ofarlega í huga.  

Framsóknarflokkurinn telur að ný heimsmynd muni byggja á gildum mannúðar og samvinnu í 
stað hinnar óheftu frjálshyggju sem hefur mótað viðskiptalíf heimsins. Hann telur að verkfæri og 
aðferðir viðskiptalífsins verði framvegis tæki til að vinna í þágu þessara gilda en ekki markmið í 
sjálfu sér eins og verið hefur síðustu áratugi. Reynslan sýnir að hvorki lausnir hinnar óheftu 
frjálshyggju eða hins harða sósíalisma hafa reynst vel.  Þeim hefur farnast best sem hafa fetað 
hinn gullna meðalveg þar sem einstaklingarnir og félagssamtök þeirra fá að njóta sín. Á þessum 
gildum hefur stefna Framsóknarflokksins byggst alla tíð og eiga þau nú sem fyrr fullt erindi til 
þjóðarinnar.78 

Óheft frjálshyggja var Halldóri Ásgrímssyni formanni Framsóknarflokksins hinsvegar 

ekki mikið áhyggjuefni þegar hann lagði til að unnið yrði að því að Ísland yrði orðin 

alþjóðleg fjármálamiðstöð árið 2015.  

Til að þessi framtíðarsýn geti orðið að veruleika þarf hins vegar að hlúa enn frekar að nokkrum 
málaflokkum. Þótt skattaumhverfi hér sé tiltölulega hagstætt rekstri fyrirtækja má ýmislegt enn 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
77 Sjálfstæðisflokkurinn. (2009) Ályktun um utanríkismál 
http://xd.is/?action=landsfundur_2009_nanar&id=917 (Skoðað 19. apríl 2010) 
78 Framsóknarflokkur. (2009). Flokksþing Framsóknarmanna. Ályktanir 30. flokksþings 
framsóknarmanna 16.-18. janúar 2009  http://www.framsokn.is/files/3948-0.pdf (Skoðað 25. apríl 2010) 

betur fara, ..eins og afnám stimpilgjalds og vörugjalda sem skekkir samkeppnisstöðu þeirra 
gagnvart erlendum fyrirtækjum. Eins þyrftu að koma til frekari skattalegar aðgerðir til að laða að 
erlenda fjárfesta í takt við það sem hefur verið að gerast í mörgum af okkar nágrannaríkjum sem 
einnig eru að keppa við okkur um að laða til sín erlenda fjárfesta. …[A]ð lokum yrðu viðhorf 
stjórnmálamanna og embættismanna að breytast og ráðuneyti og undirstofnanir þeirra þurfa skýr 
fyrirmæli um að atvinnulífið skuli fá góða og hraða þjónustu, á sama tíma og skilvirkt eftirlit með 
því er bætt.79 

Samfylkingin er sá stjórnmálaflokkur sem leggur hvað mesta áherslu á skipulögð tengsl 

við umheiminn, hún telur hagsmunum Íslands best borgið innan Evrópusambandsins og 

vill setja í stjórnarskrá ákvæði sem heimilar að fullveldi sé deilt með yfirþjóðlegum 

stofnunum og alþjóðastofnunum þó aðeins að undangenginni þjóðaratkvæðagreiðslu.80 

Þá telur hún nútímann, og á þá væntanlega við hið alþjóðavædda nútíma samfélag, fela í 

sér bæði mikil tækifæri og miklar hættur.  

 Tuttugasta og fyrsta öldin felur bæði í sér mikil tækifæri og miklar hættur að varast. Spilling 
umhverfis, fátækt, vaxandi misrétti milli þjóða og innan þeirra ásamt framleiðslu 
gereyðingarvopna ógna lífi fólks á jörðinni. Um leið skapa ný framþróun og ný tækni stóraukin 
tækifæri til þess að auðga mannlífið og bæta lífshamingju, auka jöfnuð og bæta kjör.81 

Það skoðun höfundar að almennt séð hafi verið lítil umræða um alþjóðavæðingu innan 

stjórnmálaflokkanna að því marki sem landsfundarályktanir endurspegla umræður innan 

flokkanna. Flokkana greinir á um hlutverk ríkisvaldsins í ýmsum málaflokkum og leiðir 

að markmiðum en þeir beina sjónum sínum lítið að alþjóðlegri þróun þegar kemur að 

því að meta hver raunverulega heldur um valdataumana. Þeirri hugmynd að 

viðskiptalífið geti í raun tekið völdin af stjórnmálamönnum með því að verða nógu 

ómissandi fyrir efnahagslífið.  

5.2.4 Stjórnsýsla einkageirans (e. Private sector governance) 

Kenningin um hagkvæmni frjálsra viðskipta gengur út á að aukin viðskipti skapi aukna 

velferð. Verkaskipting og samkeppni eykur hagkvæmni sem samkvæmt uppskriftinni 

hámarkar allra hag að lokum. Þess vegna hefur áherslan undanfarina þrjá áratugi verið 

sú að afnema sem flestar viðskiptahindranir og auka samkeppni á heimsvísu. Þannig 

varð verkaskipting eða sérhæfing ríkja meiri og framleiðsla vara miðaðist í auknum 

mæli við hvar skilyrðin til framleiðslunnar var hagstæðust bæði hvað snertir náttúruleg 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
79 Halldór Ásgrímsson (8.febrúar 2006). Ræða forsætisráðherra, Halldórs Ásgrímssonar, á 
Viðskiptaþingi, 8. febrúar 2006 http://www.forsaetisraduneyti.is/radherra/Raedur_HA/nr/2238 (Skoðað 
24. apríl 2010) 
80 Samfylking, Landsfundarálykun (2009) Ísland í Evrópu og alþjóðasamfélagið. 
http://www.samfylkingin.is/Stefnumál/Samþykktir_landsfundar 
81 Samfylking, stefnuyfirlýsing – manifesto, (2000). 
http://www2.Samfylking.is/Forsida/Umflokkinn/StefnuyfirlysingManifesto/  

gæði og þekkingu. 82  Almennt það viðhorf ríkjandi framan af að með aukinni tækni, 

stórvirkari framleiðsluháttum, og viðtækari viðskiptum myndu lífskjör almennings 

hvarvetna batna.  

5.2.5 Kapphlaupið að botninum (e. The race to the bottom) 

Sífellt fleiri fyrirtæki færa framleiðslu sína til þeirra landa þar sem 

framleiðslukostnaðurinn er lægstur. Framleiða þar sem starfsmenn þiggja lægri laun og 

ríkið krefst lægri skatta bætir samkeppnisstöðu fyrirtækjanna gagnvart 

samkeppnisaðilum. Það skapar þeim tækifæri til að bjóða vöruna eða þjónustuna á 

lægra verði og eykst þá í jöfnu hlutfalli hagnaðarvon eigenda fyrirtækisins.  

Ákveðin lögmál gilda hinsvegar um þessa hnattrænu þróun. Fjárfestingar virðast leita 

frá hinum þróaða norðurhluta hnattarins til suðurhluta hans sem ekki stendur 

efnahagslega jafn sterkum fótum. Einnig er ójafnvægi í hinni hnattrænu samkeppni að 

því leiti að þótt fjármagnið ferðist nánast óhindrað milli heimshorna í leit að betri 

ávöxtun þá er vinnuaflið bundið átthagafjötrum. Í flestum tilfellum er eftirspurn eftir 

ómenntuðu verkafólki og litlar bjargir þeirra gerir það að verkum að fyrirtækin eiga 

auðvelt með að leita uppi launamenn sem sætta sig við lág laun.  Þeir hafa enda síður 

val um að flytja sig til annarra landa þar sem hærri laun eru greidd. 83   

Í dag eru sífellt fleiri vörur ekki framleiddar með eitt ákveðið markaðssvæði í huga 

heldur heiminn allan. Dæmi um þetta eru tölvur, símar, bílar, föt, matvara, iðnaðarvörur, 

þjónusta og margt fleira. Fyrirtæki beina sjónum sínum ekki endilega að einum 

svæðisbundnum markhópi heldur er heimurinn allur undir. Markaðssetningin er í 

auknum mæli skipulögð þannig að neytandinn líti vörumerkið sömu augum hvar sem 

hann er staddur í heiminum.  Þar sem viðskiptavinirnir eru allsstaðar og jafnvel 

eigendur eða hluthafar fyrirtækisins af mörgum þjóðernum telja fyrirtæki sig hafa minni 

félagslegum skyldum að gegna gagnvart einstaka ríkjum. Stjórnendur sumra slíkra 

fyrirtækja telja að skyldur fyrirtækisins séu jafnmiklar gagnvart öllum jarðarbúum. 84 

Það má þó velta því fyrir sér hvort slík nálgun veiti fyrirtækjum ekki einfaldlega 

svigrúm til að hundsa allar skyldur gagnvart öllum ríkjum.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
82 O´Brian, Robert; Williams, Marc (2004). Global Political Economy. Bls. 143 
83 Scholte, J.A (2005) Globalization, A Critical Introduction. Bls. 300 
84 Hamm, Steve (23. janúar 2008). Bloomberg Business Week, Lenovo, a company without a country 
http://www.businessweek.com/globalbiz/blog/globespotting/archives/2008/01/lenovo_a_compan.html  

Sum fyrirtæki státa sig af því að vera ákveðinnar þjóðar. Þýskir og bandarískir 

bílaframleiðendur þræta til dæmis um í hvoru landinu betri bílar séu framleiddir. Sumir 

framleiðendur auglýsa sérstaklega að framleiðslan sé heima í héraði með það að 

markmiði að höfða til þjóðerniskenndar.  Þeir vilja láta skína í að þeir sýni meiri 

félagslega ábyrgð en keppinautar þeirra með því að flytja ekki störf úr landi þangað sem 

vinnuafl er ódýrara.   Þetta er einmitt andsvar við þeirri þróun að sífellt fleiri fyrirtæki 

telja sig ekki þurfa að sýna þegnum eins lands meiri tryggð heldur en þegnum annars 

lands og flytja því störf þangað sem launin eru lægst.   

Að afnema viðskiptahöft og ýta undir alþjóðleg viðskipti hefur verið talin skynsöm leið 

að aukinni hagkvæmni í framleiðslu.   Hún sé til hagsbóta jafnt fyrir alþjóðlega 

framleiðendur og neytendur og launafólk í þeim vanþróuðu ríkjum þangað sem störfin 

færast. Rannsóknir á ójöfnuði benda til þess að launþegum þeirra landa sem taka þátt í 

alþjóðavæðingu og tekst að laða að fjárfestingar lifi við minni ójöfnuð og almennt betri 

skilyrði en launþegum fátækustu landanna sem staðið hafa að mestu utan hnattvæddra 

viðskipta og hefur ekki tekist að laða til sín fjárfestingar. 85  

Þetta stangast á við rök þeirra sem halda því fram að hin hnattræna samkeppni um ódýrt 

vinnuafl hafi gert launafólk í þessum löndum varnarlaust gagnvart misnotkun 

stórfyrirtækja sem reyni að lágmarka kostnað sinn og komist upp með að búa illa að 

starfsfólki sínu í krafti þess að framleiðslan fer fram langt frá kastljósi vestrænna 

fjölmiðla.  Enn skorti á að alþjóðastofnanir setji samræmdar reglur um ýmis réttindi eins 

og aðbúnað, lágmarkslaun, félagafrelsi og fleira. 86 

Sumir halda því fram að þessi angi hnattvæðingar hafi grafið undan fullveldi ríkja. 

Stjórnvöld fátækra vanþróaðra ríkja eigi ekki þess ekki kost að taka ekki þátt í 

baráttunni um hin alþjóðlegu framleiðslufyrirtæki og atvinnuuppbygginguna sem þau 

færa til landsins. Á sama hátt eigi þau erfitt með að setja löggjöf sem tryggir réttindi 

verkafólks enda gerði sú löggjöf landið minna spennandi fjárfestingakost. Ef ríkin 

heimti of háa skatta og krefjist af fyrirtækjum að þau tryggi verkafólki lágmarkslaun og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
85 Burtless, Gary, (2002). Global Competition, Workers and the Gap Between Rich and Poor, 
http://www.melbourneinstitute.com/conf/prevconf/top2002/pdffiles/Burtless4.pdf  (Skoðað 14. apríl 
2010) 

viðunandi aðbúnað eigi þau á hættu að fyrirtækið flytji framleiðslu sína þangað sem 

betri kjör bjóðast.  

Gerðir hafa verið alþjóðlegir sáttmálar á vegum Alþjóðaviðskiptastofnunarinnar (WTO) 

sem tryggja eiga lágmarksréttindi. Hinsvegar hefur aðkoma verkalýðsfélaga eins og 

alþjóðasamtaka verkalýðsfélaga (ILO) að því samningaborði verið lítil og eftirlit innan 

hvers lands fyrir sig er misjafnlega vel heppnað.87 Ennfremur benda rannsóknir til þess 

að aukin alþjóðleg viðskipti auki ekki lýðréttindi í vanþróuðum ríkjum eins og haldið 

hefur verið fram.88  

Tvær ástæður eru fyrir því að í þessari ritgerð er fjallað um kapphlaupið að botninum. 

Annarsvegar til að sýna fram á að hin alþjóðlega þróun viðskipta er umdeild og hefur 

haft bein áhrif á almenning. Hinsvegar til að sýna fram á að regluverk um alþjóðleg 

viðskipti sprettur ekki bara fram úr tóminu heldur er það afrakstur samningaviðræðna 

fulltrúa ýmissa hagsmuna. Eins og alltaf þegar tekist er á um hagsmuni er einhver sem 

telur sig bera skarðan hlut frá borði. Þá eru ekki alltaf fyrirséðar afleiðingar þeirra 

reglna sem settar eru, þótt þær séu settar með góðum fyrirætlunum.  

Þannig má ætla að þegar reglur um tryggingar innstæðna í útibúum banka innan 

Evrópusambandsins voru settar hafi menn ætlað sér að standa vörð um réttindi 

almennings gagnvart fjármálastofnunum. Hinsvegar þegar á reglurnar reyndi í tilviki 

innstæðna á Icesave reikningum Landsbankans þá lenti það á skattgreiðendum í einu 

landi að borga sparifjáreigendum annars lands til baka það fé sem tapaðist. 89 

5.2.6 Stjórnsýsla einkageirans á Íslandi 

Fyrr í þessari ritgerð hefur verið fjallað um að hérlendis hafa ekki beinlínis verið samtök 

sem hafa vakið sérstaka athygli á alþjóðavæðingu og þeim samfélagsbreytingum sem 

hún hefur í för með sér. Þótt íslenskir fræðimenn hafi vitaskuld fjallað um 

alþjóðavæðingu hefur hérlendis ekki verið skipulögð hreyfing sem barist hefur gegn 

heimsvæðingu markaðsbúskapar þótt þau viðhorf hafi átt einstaka talsmenn innan raða 

verkalýðshreyfingarinnar. 90  

Hinsvegar hafa verið öflug samtök atvinnurekenda og fyrirtækja sem hafa hvatt íslensk 

fyrirtæki til að nýta sér kosti alþjóðavæðingarinnar og tækifæri til útrásar. Viðskiptaráð, 

Samtök atvinnulífins (SA) og Samtök fjármálafyrirtækja (SFF) eru stofnanir með 

viðamikla starfsemi. Þær eru með sérfræðinga á sínum snærum og halda uppi stöðugum 

þrýstingi á stjórnvöld að vinna að hagsmunum fyrirtækja og fjármagnseigenda.91 Stefna 

þessara samtaka byggir á frjálshyggju þar sem markmiðið er að sem fæstar hindranir 

séu í vegi fyrirtækja, sem minnst skattheimta og lágmarks afskipti ríkisvalds. Ennfremur 

hefur það hvatt stjórnvöld til að framselja reglusetningarvald til fyrirtækjanna sjálfra. 92  

Viðskiptaráð veitir Alþingi gjarnan umsagnir um lagafrumvörp sem snerta efnahagsmál 

og viðskipti. Í júní árið 2006 tók Viðskiptaráð saman umsagnir sínar til Alþingis og bar 

þær saman við lög sem þingið setti. Ráðið komst að þeirri niðurstöðu að á starfsárinu 

hefði Alþingi farið að tillögum Viðskiptaráðs í nítíu prósent tilvika. Alls veiti ráðið 

umsagnir við 57 frumvörp og 11 þingsályktunartillögur eða um 24 prósent af 

heildarfjölda frumvarpa og níu prósent þingsályktunartillagna. 93   

Ekki verður lagst í nákvæma rannsókn á því í þessari ritgerð hvort lagafrumvörpin hafi 

frekar tekið breytingum eftir umsagnir Viðskiptaráðs eða hvort þau hafi þegar verið 

Viðskiptaráði að skapi þegar þau voru lögð fram. Hinsvegar benda yfirlýsingar 

ráðamanna bæði í ræðu og riti frá þessum tíma til þess að stjórnvöld og viðskiptaráð 

hafi einfaldlega gengið í takt. Ræða Halldórs Ásgrímssonar fyrrverandi forsætisráðherra 

ber vitni um þetta.  

Skýrsla Viðskiptaráðs Íslands sem hér liggur fyrir gefur góða sýn inn í hugarheim íslensks 
viðskiptalífs og hugmyndir manna um æskilega þróun íslensks þjóðfélags fram til ársins 2015. Ég 
fagna þessu framlagi Viðskiptaráðs til uppbyggilegrar umræðu og skoðanaskipta um framtíð 
okkar lands og get fyrir mitt leyti verið sammála þeim megináherslum sem fram koma í þessari 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
90 Ögmundur Jónasson (14.desember 2005). WTO Viðræðurnar verði stöðvaðar 
http://ogmundur.is/news.asp?ID=652&type=one&news_id=2418&menuid (Skoðað 19. mars 2010) og 
yfirlýsing Alþjóðasamtaka starfsmanna í almannaþjónustu PSI og BSRB um niðurstöður DOHA 
viðræðanna. BSRB (6. Ágúst 2008) Yfirlýsing PSI um Doha-viðræðurnar 
http://www.bsrb.is/erlent/nr/1385/ (Skoðað 9. apríl 2010) 
91 Samtök fjármálafyrirtækja. (Ódagsett) Samþykktir http://www.sff.is/sff/samthykktir/ (Skoðað 20. apríl 
2010) 
92 Viðskiptaráð Íslands. (September 2007). 90 Tillögur að bættri samkeppnishæfni Íslands 
http://www.vi.is/files/482628795Vidskip90araWEB.pdf  (Skoðað 20. apríl 2010) Bls. 17 
93 Viðskiptaráð Íslands, (20.júní 2006). Alþingi fór í 90% tilfella eftir umsögnum Viðskiptaráðs. Skoðun,  
http://www.vi.is/files/1082111901Alþingi%20fer%20eftir%20umsögnum%20Viðskiptaráðs.pdf (Skoðað 
23. apríl 2010) 

skýrslu.94 

Geir H Haarde fyrrverandi forsætisráðherra hélt ræðu á Viðskiptaþingi árið eftir og 

komst svona að orði: 

Lögð hefur verið áhersla á að draga sem mest úr skrifræði og kostnaði í reglusetningu hins 
opinbera. Þar höfum við reyndar þegar tekið mörg mikilvæg skref og fleira er í undirbúningi undir 
merkjum aðgerðaáætlunarinnar, „Einfaldara Ísland“. Flóknar og torskildar reglur geta valdið 
óþarfa kostnaði og dregið úr samkeppnishæfni atvinnulífsins.95 

Hægt er að týna til fjölmörg dæmi þar sem hagsmunaaðilar atvinnulífsins hafa þrýst á 

stjórnvöld þegar kemur að stefnumótun í frjálsræðisátt. Þá er gjarnan vísað til 

alþjóðlegrar þróunar laga og reglna og umbótum á aðstæðum eða starfsumhverfi 

fyrirtækja í öðrum löndum. Gjarnan er vísað til alþjóðavæðingar, og að íslensk 

stjórnvöld þurfi að breyta stefnu sinni með tilliti til hennar.96  

Ýmis samtök fyrirtækja einstakra atvinnugreina svo sem sjávarútvegs, landbúnaðar, 

áliðnaðar eiga einnig aðild að ákvarðanatöku þar sem þau eiga gjarnan fulltrúa í 

starfshópum ráðuneyta og veita lagafrumvörpum umsagnir.  Enn nánara samstarf á sér 

fordæmi þegar mikið liggur við eins og í efnahagskreppum. Þá eru þessir fulltrúar 

kallaðir til samningaborðsins ásamt stjórnvöldum og fulltrúum launþega. Dæmi um 

aðstæður þar sem fulltrúar atvinnurekenda og launþega hafa leikið lykilhlutverk í 

stefnumótun stjórnvalda er þegar samningar náðust um „þjóðarsáttina“ árið 1990 sem 

og „stöðugleikasáttmálinn“ árið 2009. Það er því ljóst að áhrif þessara aðila hafa verið 

talsverð á stefnumótun íslenskra stjórnvalda sérstaklega undanfarin ár.  

Bein aðkoma fyrirtækja að stefnumótun og stjórnun ríkja á Íslandi er sama eðlis og 

þegar hin alþjóðlegu stórfyrirtæki eiga í samskiptum við stjórnvöld vanþróðara ríkja. 

Gagnvart íslenskum stjórnvöldum höfðu bankarnir ávallt þann möguleika að flytja 

starfsemi sína úr landi ef stjórnvöld settu reglur sem þeim þóttu íþyngjandi. Björgólfur 

Thor Björgólfsson eigandi Straums fjárfestingabanka brást til dæmis illa við þegar Árni 

Mathisen fjármálaráðherra setti reglugerð sem takmarkaði verulega heimild sem gerði 

bankanum heimilt að gera upp í Evrum. Björgólfur Thor sagði í ræðu sinni á aðalfundi 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
94 Halldór Ásgrímsson (8.febrúar 2006). Ræða forsætisráðherra, Halldórs Ásgrímssonar, á 
Viðskiptaþingi, 8. febrúar 2006 http://www.forsaetisraduneyti.is/radherra/Raedur_HA/nr/2238 (Skoðað 
24. apríl 2010) 
95 Geir H. Haarde (7. febrúar 2007). Ræða forsætisráðherra Geirs H. Haarde á Viðskiptaþingi 2007 
http://www.forsaetisraduneyti.is/radherra/raedurGHH/nr/2529 (Skoðað 24. apríl 2010) 
96 Viðskiptaráð Íslands (6. mars 2008) Uppgjör í erlendum gjaldmiðli, eðlileg afleiðing alþjóðavæðingar, 
Skoðun. http://www.vi.is/files/2139112675uppgjor7.pdf  (Skoðað 19. apríl 2010) 
og Vilhjálmur Egilsson (11. janúar 2007). Efla þar samkeppnishæfni atvinnulífsins. Fréttablað Samtaka 
atvinnulífsins. http://www.sa.is/frettir/almennar/nr/3740/ 

bankans að stjórnvöld hefðu brugðið af leið alþjóðavæðingar og viðskiptafrelsis og 

hótaði að flytja bankann til Írlands þar sem skattar væru aðeins 12.5 prósent og heimilt 

væri að gera uppí Evrum. Svona komst Björgólfur að orði í fréttaviðtali eftir ræðu sína. 

Tilætlun þessara hérna orða minna var það að láta hluthafa hér vita að við sem eigum að stjórna 
ávöxtun þeirra fjármuna og hvílir gríðarleg ábyrgð á okkur, verðum alltaf að líta til hvar þeirra 
pund muni ávaxtast best og við þurfum í því tilfelli sem að nú liggur við að skoða hugsanlega að 
færa félagið úr landi ef svo horfir sem að núna lítur út og tilætlunin var að láta hluthafa vita af 
því, ekki, með engu móti að vasast inni í því hvað ríkið eða ríkisstjórnin gera.97 

Ráðamenn vildu síður lenda upp á kant við eigendur og stjórnendur 

fjármálafyrirtækjanna enda vörðu þeir hagsmuni mikilvægs tekjustofns ríkisins. Árið 

2006 greiddu fjármálafyrirtækin hátt í helming allra skattgreiðslna lögaðila á landinu og 

þau sköpuðu fjölda vel launaðra starfa fyrir menntað fólk. 98 Sama ár komst í fréttir að á 

þriðja þúsund manns töldu aðeins fram fjármagnstekjur en ekki launatekjur og greiddu 

þar með aðeins 10 prósent skatt.  Af því tilefni spratt sú umræða hvort hækka bæri 

fjármagnstekjuskattinn. Halla Tómasdóttir framkvæmdastjóri Viðskiptaráðs Íslands 

taldi það óskynsamlegt.  

Þannig er full ástæða til að hvetja stjórnvöld til að stíga varlega til jarðar. Það er engum greiði 
gerður með því að sitja uppi með hátt fjármagnstekjuskattshlutfall en á sama tíma horfa á eftir 
skattstofninum til annarra landa.99  

Af þessu sama tilefni var Geir Haarde forsætisráðherra spurður um afstöðu hans til 

hækkunar fjármagnstekjuskatts. Hann taldi það varhugavert enda gætu fyrirtæki og 

athafnamenn farið úr landi með umsvif sín.  

Það verður að gæta sín í umræðu um há laun að ganga ekki fram of hart þannig að fyrirtæki og 
athafnamenn sem skapa arðinn í landinu fari ekki með starfsemi sína úr landinu. Þegar öllu er á 
botnin hvolft skiptir sá arður sköpum fyrir fólkið í landinu.100 

Þótt stjórnmálamenn geti stjórnað Íslandi í krafti mismunandi frjálslyndri 

hugmyndafræði, látið undan þrýstingi fjármálamanna eða jafnvel hundsað skyldur sínar 

þá starfar samkvæmt lögum Fjármálaeftirlit sem ber að gæta þess að starfsemi bankanna 

og fjármálafyrirtækja fari ekki út fyrir svið hins löglega eða skynsamlega. Þótt 

Fjármálaeftirlitið heyri undir Viðskiptaráðuneytið er hún sjálfstæð stofnun.101    

OECD gagnrýnir Fjármálaeftirlitið fyrir lausatök í eftirliti með stækkun bankanna í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
97 Björgólfur Thor Björgólfsson (8. mars 2007). Viðtal í kvöldfréttum Ríkisútvarps kl.18.  
98 Samtök fjármálafyrirtækja (26. apríl 2007). Skýrsla aðalfundar samtaka fjármálafyrirtækja. 
http://www.sff.is/media/auglysingar/SFF-Skyrsla-allt.pdf  (Skoðað 19. apríl 2010) Bls. 7 
99 Halla Tómasdóttir (23.ágúst 2006). Grein í Fréttablaðinu. Bls. C.12 
100 Fréttablaðið (10.ágúst 2006). Varlega verði farið í skattbreytingar. Bls. 2 
101 Lög um opinbert eftirlit með fjármálastarfsemi nr. 87/1998  

aðdraganda hrunsins.  Í skýrslu OECD segir að fjárfestingastefna íslensku bankanna 

hafi verið mjög harðfylgin sem olli því að þeir voru mjög háðir því að aðgangur að 

lánsfé til endurfjármögnunar væri góður. Íslenska Fjármálaeftirlitið hafi ekki getað 

fylgst nægilega vel með örum vexti bankakerfisins og því ekki stöðvað hann. Að auki 

hafi ekki verið framkvæmt álagspróf sem endurspegluðu á réttan hátt að skuldir 

bankanna stefndu í að verða ósjálfbærar og áhættan þeim samfara of mikil. 102 

Samband stjórnmálaflokkanna og margra alþingismanna við fjármálaheiminn var í 

sumum tilvikum sérstaklega náið.  Sumir alþingismenn fengu jafnvel hundruð milljóna 

króna lánafyrirgreiðslur og ríflega styrki auk þess sem stjórnmálaflokkarnir þáðu háa 

styrki. Um það segir í skýrslu Rannsóknarnefndar Alþingis:  

Fjölmargir stjórnmálamenn og stjórnmálasamtök þáðu styrki frá bönkunum sem hefur ekki haft 
hvetjandi áhrif á stjórnmálamenn til að skilja sig skýrar frá þeim, veita þeim aðhald og kynna sér 
stöðu þeirra betur með almannahag að leiðarljósi.103 

Í raun minnir þetta nána samband stórfyrirtækja og stjórnmálanna á stjórnarhætti í 

sumum vanþróuðum ríkjum þar sem félagsauður er lítill, fátækt ríkir og stjórnarfar er 

óstöðugt. Þar þekkist að fyrirtæki þurfi að múta stjórnmálamönnum og 

embættismönnum til að fá fyrirgreiðslu. Því verður þó ekki haldið fram hér að íslensk 

fyrirtæki hafi mútað íslenskum stjórnmálamönnum eða stjórnmálaflokkum en þó fullyrt 

að leyndin sem um þessa styrki ríkti fram að skýrslu rannsóknarnefndar Alþingis hefur 

sannarlega aukið á tortryggni á samband stjórnmála og fjármagns.  

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
102 OECD (2009). OECD Economic Survey: Iceland 2009.  
http://www.oecd.org/dataoecd/29/8/43455728.pdf (Skoðað 13. mars 2010) 
103 Skýrsla Rannsóknarnefndar Alþingis um aðdraganda og orsakir falls íslensku bankanna 2008 og 
tengdir atburðir (Mars 2010). Bindi nr.8. Bls. 169 

6.0 Niðurstaða  
	  
Í þessari ritgerð hefur verið dregið upp mynd af því hvernig stjórnun fer fram í 

alþjóðavæddu samfélagi. Hvernig vald hefur færst frá stjórnvöldum til ýmsra aðila í 

samfélaginu. Bent hefur verið á hvernig ríkisvaldið hefur þynnst út með tilkomu virkra 

stjórnunarlaga þar sem markmiðið er að ákvarðanataka sé sem næst þeim sem 

ákvörðunin snertir.  Fjallað hefur verið um hvernig almenningur er gerandi þegar hann 

tekur þátt í hinu alþjóðvædda þátttökulýðræði og beitir sér fyrir betra samfélagi með 

þrýstingi á fyrirtæki og stjórnvsöld. En líka hvernig hann er  þolandi neikvæðra eða 

njótandi jákvæðra afleiðinga sem hljótast af starfsemi alþjóðlegra fyrirtækja.  

Sýnt hefur verið fram á hvernig kapphlaupið að botninum dregur úr möguleikum 

ríkisvaldsins til að setja viðskiptalífinu mörk með það að augnamiði að vernda 

hagsmuni almennings og það er niðurstaða höfundar að það eru ekki aðeins stjórnvöld í 

vanþróuðum ríkjum sem þreyta hlaupa það kapphlaup. Það er skoðun höfundar að 

íslensk fjármálafyrirtæki hafi stækkað svo mikið að þau hafi vaxið ríkisvaldinu yfir 

höfuð þannig að stjórnvöld gátu ekki sett því skorður. Íslensk stjórnvöld fylgdust með 

fjármálakerfinu skuldsetja sig erlendis og stækka þannig árum saman en aðhöfðust ekki 

þrátt fyrir ítrekaðar aðvaranir færustu manna.  

Ísland hefur ekki margar bjargir, sjávarútvegur sá fyrir drjúgum hluta útflutningstekna 

áratugum saman, síðan bættist álframleiðsla við og nú fyrir um áratug bættist við 

fjármálageirinn sem spratt upp eins og tappi úr vel hristri kampavínsflösku. 

Fjármálafyrirtækin voru því velkomin viðbót við tiltölulega einhæfa verðmætasköpun í 

landinu. Enda var þeim vel tekið af stjórnmálunum, fræðasamfélaginu, fjölmiðlum, 

forseta Íslands sem mærði þá við hvert tækifæri sem og almenningi sem eignaðist 

frækna útrásarvíkinga sem unnu landvinninga. Gagnrýni á bankana var óvinsæl og þeir 

sem fyrir henni stóðu kallaðir úrtölumenn.  

Það er ljóst af lestri skýrslu Rannsóknarnefndar Alþingis um bankahrunið að ástæðurnar 

fyrir hruninu eru margar.  Mesta ábyrgð bera stjórnendur og eigendur 

fjármálafyrirtækjanna sem virtust ekki átta sig á veikleikum sínum. Þeir höfðu ofurtrú á 

sjálfum sér og báru litla virðingu fyrir lögum og reglum. Ráðherrar, Seðlabanki Íslands 

og Fjármálaeftirlitið fá áfellisdóm í skýrslu rannsóknarnefndar Alþingis og stjórnsýslan 

öll virðist hafa brugðist bæði í aðdraganda hrunsins og á meðan hinir löngu og 

örlagaríku sólarhringar byrjun í október 2008 liðu. Gamlar persónulegar erjur leikenda á 

sviði stjórnmálanna og stofnana ríkisins skemmdu fyrir og byrgðu mönnum sýn svo þeir 

sem þurftu að taka ákvarðanir sáu aldrei heildarmyndina og brugðust við á ómarkvissan 

hátt.104 Stjórnmálamenn, fjölmiðla, fræðasamfélagið, forsetann og almenning skorti 

gagnrýna hugsun gagnvart þeim breytingum sem urðu á íslensku samfélagi og sofandi 

flaut íslenskt samfélag að feigðarósi.  

Rannsóknarspurning ritgerðarinnar fólst í mati á því hvort að þau áhrif sem í ritgerðinni 

voru kölluð “stjórnsýsla einkageirans” hafi stuðað að því kerfishruni sem átti sér stað í 

íslensku efnahagslífi haustið 2008.  Niðurstaða höfundar er sú að að ákveðnu leiti hafi 

opinber stjórnsýsla og stefnumótun stjórnvalda framselt vald með athafnaleysi sínu til 

stjórnsýslu einkageirans, það er fjármálafyrirtækjanna og fulltrúa þeirra, með því að 

leyfa þeim að stækka fyrirtækin svo mjög að það nam að lokum margfaldri 

þjóðarframleiðslu.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
104 Skýrsla Rannsóknarnefndar Alþingis um aðdraganda og orsakir falls íslensku bankanna 2008 og 
tengdir atburðir (Mars 2010). Bindi nr.1. Bls. 44-47 
 



	   39	  

7.0 Heimildaskrá 
 

Aftaka (16. desember 2009) Mótmælaaðgerðir við sendiráð Íslands í Kaupmannahöfn. 
http://aftaka.org/2009/12/19/islendingar-varid-ykkur/  (Skoðað 15. mars 2010) 
 
Aftaka (Ódagsett) Og áfram frá danmörku http://aftaka.org/2009/12/14/og-afram-fra-
danmorku/ (Skoðað 10. apríl 2010) 
 
Aftaka (Ódagsett) The Struggle Continues – Solidarity with Rozbrat! 
http://aftaka.org/2009/05/06/the-struggle-continues-solidarity-with-rozbrat/  (Skoðað 
10. apríl 2010) 
 
Alþjóðaglæpasdómstóllinn í Haag, http://www.icc-cpi.int/ 
 
Alþjóðasamband sveitafélaga, http://www.cities-localgovernments.org/sections.asp 
 
Alþjóðaviðskiptastofnunin WTO. (23. júlí 2008) Members and Observers 
http://www.wto.org/english/thewto_e/whatis_e/tif_e/org6_e.htm (Skoðað 4. Apríl 2010) 
 
Alþjóðaviðskiptastofnunin WTO. (Ódagsett) The WTO in brief. 
http://www.wto.org/english/thewto_e/whatis_e/inbrief_e/inbr02_e.htm (Skoðað 4. Apríl 
2010) 
 
Björgólfur Thor Björgólfsson (8. mars 2007). Viðtal í kvöldfréttum Ríkisútvarps kl.18.  
 
Björn Guðmundsson, Edda Rós Karlsdóttir (22. mars 2006). Hrakspá Danske Bank, 
http://www.landsbanki.is/Uploads/MailList/Docs/HagspaDanskeBank22032006.pdf  
(Skoðað 15. apríl 2010) 
 
Brecher, Jeremy; Costello, Tim; Smith, Brendan (2000). Globalization From Below. 
Cambridge, Massachusetts: South End Press 
 
BSRB (6. Ágúst 2008) Yfirlýsing PSI um Doha-viðræðurnar 
http://www.bsrb.is/erlent/nr/1385/ (Skoðað 9. apríl 2010) 

Bulkeley, Harriet; Davies, Anna; Evans, Bob; Gibbs, David; Kern, Kristine; Theobald, 
Kate, (September 2004) “Environmental Governance and Transnational Municipal 
Networks in Europe” Journal of Environmental Policy & Planning, Bindi nr. 5, eintak 
nr. 3.  
 
Burtless, Gary, (2002). Global Competition, Workers and the Gap Between Rich and 
Poor, http://www.melbourneinstitute.com/conf/prevconf/top2002/pdffiles/Burtless4.pdf  
(Skoðað 14. apríl 2010) 
 
Cohen, Sami. (2006). The Resilience of the State, Democracy And The Challenge Of 
Globalization. London: Lynne Rienner Publishers 
 



	   40	  

Davíð Þór Björgvinsson, (18.11.2005). Stjórnarskrá Íslands og framsal ríkisvalds: 
Erindi við Háskólann í Reykjavík, http://www.hr.is/deildir/lagadeild/greinar-og-
erindi/nr/10447 (Skoðað 22. apríl 2010) 
 
DV - Breki Logason (23.janúar 2009). Götuvígin í miðborginni.  
 
El-Ojeili, Chamsy; Hayden, Patrick (2006) Critical Theories of Globalization. New 
York: Palgrave Macmillan 
 
Eva Heiða Önnudóttir (17.febrúar 2010). Hverju skilaði búsáhaldabyltingin? 
http://www.visir.is/article/20100217/SKODANIR03/612308664  (Skoðað 20. mars 
2010) 
 
Framsóknarflokkur. (2009). Flokksþing Framsóknarmanna. Ályktanir 30. flokksþings 
framsóknarmanna 16.-18. janúar 2009  http://www.framsokn.is/files/3948-0.pdf 
(Skoðað 25. apríl 2010) 
 
Fréttablaðið (10. ágúst 2006). Varlega verði farið í skattbreytingar 
 
Frumvarp til laga um heimild til handa fjármálaráðherra, fyrir hönd ríkissjóðs, til að 
ábyrgjast lán Tryggingarsjóðs innstæðueigenda og fjárfesta frá breska og hollenska 
ríkinu til að standa straum af greiðslum til innstæðueigenda hjá Landsbanka Íslands hf. 
137. löggjafarþing 2009. Þskj. 204 –136. mál.  
http://www.althingi.is/altext/137/s/pdf/0204.pdf (Skoðað 10. mars 2010) 
 
Gamble, Clive. (1994) Timewalker: The Prehistory of Global Colonization. Cambridge: 
Harvard University Press 
 
Geir H. Haarde (7. febrúar 2007). Ræða forsætisráðherra Geirs H. Haarde á 
Viðskiptaþingi 2007 http://www.forsaetisraduneyti.is/radherra/raedurGHH/nr/2529 
(Skoðað 24. apríl 2010) 
 
Halla Tómasdóttir (23. ágúst 2006). Grein í Fréttablaðinu 
 
Halldór Ásgrímsson (8.febrúar 2006). Ræða forsætisráðherra, Halldórs Ásgrímssonar, 
á Viðskiptaþingi, 8. febrúar 2006 
http://www.forsaetisraduneyti.is/radherra/Raedur_HA/nr/2238 (Skoðað 24. apríl 2010) 
 
Hamm, Steve (23. janúar 2008). Bloomberg Business Week, Lenovo, a company 
without a country 
http://www.businessweek.com/globalbiz/blog/globespotting/archives/2008/01/lenovo_a
_compan.html  (Skoðað 1. mars 2010) 
 
Hirst, Paul, Thomson, Grahame (1996). Globalization in Question: The International 
Economy And The Possibilities. Cambridge: Blackwell 
 
Ice News (20 júlí 2007), Activists target Icelandic consulate in Edinburgh, 
http://www.icenews.is/index.php/2007/07/20/activists-target-icelandic-consulate-in-
edinburgh/ (Skoðað 29. mars 2010) 
 



	   41	  

Interpol, http://www.interpol.int/ 
 
Jackson, John Howard, (2006). Sovereignty, the WTO and Changing Fundamentals of 
International Law. New York: Cambridge University Press 
 
Ketels, Christian (14. mars 2008) Global pressure – Nordic solutions? The Nordic 
Globalization Barometer  
http://www.ces.fas.harvard.edu/conferences/nordic/papers/ANP2008722.pdf (Skoðað 
26. mars 2010) 
 
Klein, Naomi (2000) No Logo. New York: Picador 
 
Local Governments for Sustainability, ICLEI, http://www.iclei.org/   
 
Lög um opinbert eftirlit með fjármálastarfsemi nr. 87/1998  
 
Morgunblaðið (24. júní 2006). Gagnrýni á íslenskt efnahagslíf óréttamæt, rætt við 
Tryggva Þór Herbertsson og Frederic S. Mishkin.  
 
Morgunblaðið, Una Sighvatsdóttir (26. nóvember 2008). Lýðveldið Ísland í mótun, rætt 
við Gunnar Helga Kristinsson prófessor í stjórnmálafræði.  
 
Naomi Klein (2. desember 1999) Rebels in Search of Rules 
http://www.nytimes.com/1999/12/02/opinion/rebels-in-search-of-rules.html (Skoðað 10. 
apríl 2010) 
 
O´Brian, Robert; Williams, Marc (2004). Global Political Economy. Hampshire: 
Palgrave Macmillan 
 
OECD (2009). OECD Economic Survey: Iceland 2009.  
http://www.oecd.org/dataoecd/29/8/43455728.pdf (Skoðað 13. mars 2010) 
 
Omelicheva, Mariya (2003). NGOs as Agents of Democratic Global Civil Politics. 
Ritgerð frá ársfundi félags bandarískra stjórnmálafræðinga (APSA). 
http://www.allacademic.com/meta/p64399_index.html (Skoðað 29. mars 2010) 
 
Ólafur Ragnar Grímsson (3.maí 2005). How to Succeed in Modern Business: Lessons 
from the Icelandic Voyage, Walbrook Club London, 
http://www.president.is/media/files/05.05.03.Walbrook.Club.pdf (Skoðað 19. mars 
2010) 
 
Petras, James; Veltmeyer Henry (2001) Globalization Unmasked, Imperialism in the 
21st century London: Zed Books 
 
Pieterse, Jan Nederveen (2009). Globalization And Culture, Global Mélange. Plymouth: 
Rowman & Littlefield 
 
Plattner, Marc F. (2008). Democracy Without Borders? Plymouth: Rowman & 
Littlefield 
 



	   42	  

Ríkisútvarpið, hádegisfréttir Rás 1 kl.12.20, Saving Iceland tónleikar í Antwerpen í 
Belgíu gegn stóriðjuframkvæmdum.  
 
ROSENAU, James N.  (1998). Powerful Tendencies, Enduring Tensions and Glaring 
Contradictions:  The United Nations in a Turbulent World.  Í Albert J. Paolini, Anthony 
P. Jarvis and Christian  Reus-Smit (ritstj.). Between Sovereignty and Global 
Governance. New York: St-Martin's Press 
 
Ross, Robert J.S; Chan, Anita (september/október 2002) Foreign Affairs, From north-
south to south-south – the true face of globalization. 
http://www.clarku.edu/~rross/CSP02/04_Ross_Chan_8_13.pdf (Skoðað 21. apríl 2010) 
 
Rudra, Nita (október 2005). Globalization and the Strengthening of Democracy in the 
Developing World, American Journal of Political Science. Bindi nr. 49, eintak nr. 4.  
 

Sahni, Varun (1999). Three and a half century of the Westfalian state system, 
Documento de Trabajo EI-52, División de Estudios Internacionales. Mexico 
City:Centro de Investigación y Docencia Económicas  
www.ciaonet.org/wps/cid041/cid041.pdf (Skoðað 10. mars 2010) 

Samband íslenskra sveitafélaga. (Ódagsett) Um sambandið  http://www.samband.is/um-
sambandid/  (Skoðað 19. mars 2010) 
 
Samfylking, Landsfundarálykun (2009)  Ísland í Evrópu og alþjóðasamfélagið 
http://www.samfylkingin.is/Stefnumál/Samþykktir_landsfundar 
 
Samfylking, stefnuyfirlýsing – manifesto, (2000). Vefsíða, 
http://www2.Samfylking.is/Forsida/Umflokkinn/StefnuyfirlysingManifesto/  
 
Samtök fjármálafyrirtækja (26. apríl 2007). Skýrsla aðalfundar samtaka 
fjármálafyrirtækja. http://www.sff.is/media/auglysingar/SFF-Skyrsla-allt.pdf  (Skoðað 
19. apríl 2010) 
 
Samtök fjármálafyrirtækja. (Ódagsett) Samþykktir http://www.sff.is/sff/samthykktir/ 
(Skoðað 20. apríl 2010) 
 
Sassen, Saskia (1995). Losing Control, Sovereignty in an Age of Globalization. New 
York: Columbia University Press 
 
Scholte, J.A (2005) Globalization, A Critical Introduction.  Basingstoke/New York: 
Palgrave Macmilla 
 
Singh, Ajit; Zammit, Ann (2004). Labor standards and the ´race to the bottom´: 
Rethinking Globalization and workers´right from developmental and solidaristic 
perspectives, Oxford Review of Economic Policy. Bindi nr. 20, eintak nr.1.  
 
Sjálfstæðisflokkurinn. (2009) Ályktun um utanríkismál 
http://xd.is/?action=landsfundur_2009_nanar&id=917 (Skoðað 19. apríl 2010) 
 



	   43	  

Skýrsla Rannsóknarnefndar Alþingis um aðdraganda og orsakir falls íslensku bankanna 
2008 og tengdir atburðir, mars 2010, bindi nr.1.  
 
Stubb, Richards; Reed, Austina J. “Regionalization and Globalization”, Political 
Economy And  
The Changing Global Order.  
 
Utanríkisráðuneytið http://www.iceland.is/diplomatic-relations/ 
 
Valgren, Carsten, Christiansen, Lars (21. mars 2006). Iceland: Geysir crisis, Skýrsla 
Danske Bank um horfur í efnahagsmálum, http://www.mbl.is/media/98/398.pdf  
 
Viðar Þorsteinsson (28. apríl 2009). Dagblaðið NEI, http://this.is/nei/?p=5249 (Skoðað 
14. mars 2010) 
 
Viðskiptaráð Íslands (6. mars 2008) Uppgjör í erlendum gjaldmiðli, eðlileg afleiðing 
alþjóðavæðingar, Skoðun. http://www.vi.is/files/2139112675uppgjor7.pdf  (Skoðað 19. 
apríl 2010) 
 
Viðskiptaráð Íslands, (20.júní 2006). Alþingi fór i 90% tilfella eftir umsögnum 
Viðskiptaráðs. Skoðun,  
http://www.vi.is/files/1082111901Alþingi%20fer%20eftir%20umsögnum%20Viðskipta
ráðs.pdf (Skoðað 23. apríl 2010) 
 
Viðskiptaráð Íslands. (September 2007). 90 Tillögur að bættri samkeppnishæfni Íslands 
http://www.vi.is/files/482628795Vidskip90araWEB.pdf  (Skoðað 20. apríl 2010 
 
Vilhjálmur Egilsson (11. janúar 2007). Efla þar samkeppnishæfni atvinnulífsins. 
Fréttablað Samtaka atvinnulífsins. http://www.sa.is/frettir/almennar/nr/3740/ 
 
Vinstri hreyfingin grænt framboð. (2009). Utanríkisstefna  
http://www.vg.is/stefna/utanrikisstefna/ 
 
Ögmundur Jónasson (14.desember 2005). WTO Viðræðurnar verði stöðvaðar 
http://ogmundur.is/news.asp?ID=652&type=one&news_id=2418&menuid (Skoðað 19. 
mars 2010) 
 


